
$5000 & КРЕМНИЙ АЛҚАБЫ: КІМ ҮЗДІК?$5000 & КРЕМНИЙ АЛҚАБЫ: КІМ ҮЗДІК?

Фастфуд, қапталған чипс, қант 
және энергетикалық сусын, шоколад – 
осылардың барлығы балаларға «жылдам 
қуаныш» сыйлағанымен, ұзақ мерзімде 
денсаулыққа үлкен зиян келтіреді. Мұндай 
тағамдардың құрамында дәрумендер 
мен минералдар, ағзаға қажетті пайдалы 
заттар жоқ, есесіне артық қант пен тұз, 
жасанды бояғыш, консервант көп.

Дүкен сөрелерінде самсап тұрған 
қаптамасы көз тартатын түрлі-түсті 
өнімдер бала үшін тартымды. Өйткені 
өндірушілер балалардың психологиясын 
жақсы зерттеп, өнімнің сыртқы көрінісіне 
ерекше мән береді. Ал олардың ағзаға 
тигізер әсері қандай?

Айта кететін тағы бір мәселе: 
балалардың зиянды тағамға деген 
әуестігін арттыруда медиаконтенттің 
ықпалы зор. Себебі қазір кез келген 
тағамды камера алдында тұтынып 
(мукбанг), желіге жүктеу өте танымал 
тренд. Ал тақырыбымызға арқау болған 
Қытай тіскебасары Дубай шоколады 
немесе шайн мускат секілді әлеуметтік 
желідегі «тәтті» жарнама арқылы кеңінен 
танылды.  

 «Латяо» туралы не білеміз? 

Елімізде кейінгі уақытта танымал 
болған қытайлық латяо тіскебасары 

– зиянды деп танылған тағамдардың 
бірі. Әсіресе жасөспірімдер мен мектеп 
жасындағы балалар арасында сұранысқа 
ие. Дүкен сөрелерінде арзан бағада 
сатылатын бұл өнім ыстық бәліш секілді 
тез тарайды. Латяоның құрамына 
қарапайым соя өнімдері кіргенімен, 
оның негізгі құрамдас бөлігін – май, дәм 
күшейткіш және әртүрлі химиялық қоспа 
қамтиды. Латяо – жоғары калориялы, 
ащы әрі майлы тағамдар қатарына 
жатады, сондықтан балалардың асқорыту 
жүйесіне кері әсерін тигізеді. 

4-бетте

AI Startup Showdown питчинг 
байқауының    үздіктері $5000 жүлде 
қоры мен АҚШ-тағы Кремний алқабында 
өтетін Hero Training акселерациялық 
бағдарламасына жолдама жеңіп алды.  
Ал жеңімпаз –  «FinFlow».  Ол – шағын 
және орта бизнеске арналған AI-CFO 
жүйесін әзірлейтін компания. Бұл 
платформа қаржы ағындарын басқаруды 
автоматтандырып, кәсіпкерлерге 
қаржылық шешімдерді оңтайлы 
қабылдауға көмектеседі. Стартаптың 
бас директоры Дәулет Айтмақанов 

компания қазір инвестициялық раундтың 
соңғы кезеңінде екенін және алдағы 
уақытта Қазақстаннан тыс, Өзбекстан 

мен Әзербайжан нарығына шығуды 
жоспарлап отырғанын жеткізді.  

Дүниежүзілік 
денсаулық сақтау 
ұйымының 
деректеріне 
сәйкес, кейінгі он 
жылда балалар 
арасында семіздік 
пен диабет 
көрсеткіші 20%-
ға өсті. Бұл – 
артық калория, 
майлар мен 
трансмайларды 
шектен тыс 
тұтынудың 
тікелей нәтижесі.

Жуырда Алматыда өткен 
AlmatyFair.ai көрмесінде 
үздік AI-стартап анықталды. 
Жасанды интеллект саласындағы 
перспективасы жоғары жобалар 
бір алаңға жиналып, бақ сынады.

Газет 2013 жылдың Газет 2013 жылдың 
қыркүйек айынан қыркүйек айынан 
бастап шығадыбастап шығады

Асхат ЕЛТАЕВ:Асхат ЕЛТАЕВ:

ҚАЗІРГІ ТРЕНД –ҚАЗІРГІ ТРЕНД –

ІТІТ  
САЛАДА БІЛІМ АЛУ САЛАДА БІЛІМ АЛУ 
ІТ салада білім алғысы 

келетіндер өте көп. Сыр 
елінде Жасанды интеллект 
институтының ашылуы 
дарынды жастарға үлкен 
қолдау болғаны рас. 

«Талапкерлер оқуға 
қалай қабылданады, 
қандай мамандықтар 
оқытылады, ЖИ мен Chat 
Gpt-дің тиімділігі неде?» 
деген сұрақтар бойынша  
Қорқыт ата атындағы 
Қызылорда университетінің 
Жасанды интеллект 
институты директорының 
орынбасары Асхат Елтаевпен 
сұхбаттастық.

«Ұлым беске толса да 
сөйлемейтін. Басқа балалармен 
ойнамай, өз әлемінде жүретін. 
Алғашқыда мән бермедік. 
Бірақ есейген сайын 
мұның дұрыс емес екенін 
байқадық. Ата-енем 
де баламды тексеруден 
өткізгенімді қалады. 
Әрине, сенгің келмейді. 
Бірақ дәрігерлер оған ақыл-
ой дамуындағы тежелу 
диагнозын қойды. 
Қарсыластық, қабылдай 
алмадық. Бірақ уақыт 
өте келе баламыздың 
ерекше екенін қабылдап, 
оған көмектесу үшін әрекет 
ете бастадық».

– Асхат Талғатұлы, осыдан 
бір жылдай уақыт бұрын Қорқыт 
ата атындағы Қызылорда 
университетінде Жасанды 
интеллект институты ашылды. 
Көпшілік әлі де институт туралы 
толығырақ білгісі келеді. Қандай 
мамандықтар оқытылуда? 

– Жасанды интеллект институты 
Оңтүстік Кореяның Сеул ұлттық 
ғылым және технологиялар 
университетімен біріккен білім 
беру бағдарламасы арқылы IT 
бағытындағы үздік мамандарды 
оқытады.

 2024-2025 оқу жылында 
ашылған 4 білім беру бағдарламасы 
бар. Атап айтсақ, киберқауіпсіздік, 
ақпараттық жүйелер, компьютерлік 
бағдарламалау және информатика 
пәні мұғалімі. Талапкерлер осы 
мамандықтың бірін таңдай алады.

Мұнан бөлек, биыл бізде 
екідипломдық бағдарлама 
ашылады деп жоспарлануда. Яғни,  
студенттер екі жыл Қазақстанда, 
екі жыл Кореяда білім алады. 
Қазақстанда II Architecture 
(Жасанды интеллект архитекторы), 
Date management (Деректер қорын 
басқару) мамандығы бойынша 
білім алса, Кореяда Computer 
science (Компьютер ғылымы) 
деген мамандық бойынша білім 
алуды жалғастырады. Ол кезде 
студент екі диплом иегері болады. 
Бірақ бұл бағдарлама бойынша 
қабылдау талаптары бөлек. Ол әлі 
қаралып, бекітілу үстінде. Мысалы, 
талапкерде IELTS нәтижесі жоғары 
болу керек. Бұл екі мамандық 
бойынша 40 талапкер ғана 
қабылданады.

5-бетте

Бұл – алматылық Айгүл 
Қасымқызының оқиғасы. Ол 
баласының диагнозын анықтап, 
қажет мамандарға жүгінген. Түзету 
жұмыстарының арқасында қазір 
баласы мектепке дайындалып жатыр. 
Өкінішке қарай, көптеген ата-ана 
баласының дамуында ерекшелік бар 
екенін кеш байқайды. 

Ақыл-ой дамуының тежелуі  – 
баланың танымдық және эмоциялық 
дамуының өз қатарластарына 
қарағанда баяу жүруі. Мұндай 
балалар көбіне кеш сөйлейді, 
ақпаратты баяу қабылдайды, мінез-
құлқы ерекшеленеді.  Дефектолог 
Айнұр Жолдасбекқызының 
айтуынша, дамуында тежелуі бар  
балалардың 70%-дан астамы дұрыс 
терапия алса, қатарластарымен 
теңесіп кетеді. Бірақ ол үшін ата-
ананың ерте әрекет етіп, кешенді ем 
алуына жағдай жасауы маңызды.

Бұл диагноздың түрлері де 

әртүрлі: 
жалпы 
ақыл-ой 
дамуындағы 
тежелу, ойлау 
ғана емес, 
сөйлеу дамуының 
да кешігуі және аутизм  
кезінде  бала әлеуметтік 
ортадан оқшауланып, ерекше 
мінез-құлық танытады. Баланың 
дамуындағы ауытқулар әртүрлі 
факторға байланысты 
туындайды. Мысалы, 
генетикалық ерекшеліктерге 
байланысты  тұқым қуалауы 
мүмкін немесе анасының 
токсикозы, инфекциялар, 
оттегі жетіспеушілігі, қоршаған 
ортаның әсері, баламен жеткіліксіз 
қарым-қатынас, телефон мен 
гаджетке тәуелділік. Көптеген ата-
ана баласының кеш сөйлеуін немесе 
дұрыс ойнамауын уақытша құбылыс 

деп қабылдайды. 
Бірақ ерте 
диагностика мен түзету шаралары 
бала дамуына үлкен әсер етеді.  

Психолог 
Динара 

Мұхитқызы:  
– 1,5 жасқа 

дейін баланың 
сөзге реакциясы әлсіз 

болса, 2 жасында сөздерді 
байланыстырмаса, 3 жасында толық 
сөйлем құрамаған жағдайда, маманға 
бару қажет. Сондай-ақ көзге тік 
қарамау, өз есіміне жауап бермеу, 
ерекше қимылдар жасау  ескерту 
сигналы болмақ, – деді. 

3-бетте

«ерекше»«ерекше»
Менің балам 
Менің балам 

88-бетте-бетте

Планшетпен мәселен і  шеше ме?

Басы 1-бетте

Жалпы білім берудің соңғы кезеңінде мектеп бітіруші түлек 
үшін өзекті мәселе оның бейімділігі мен қабілетіне сәйкес 
мамандық пен қызмет саласын анықтап алуы ғана емес, сонымен 
қатар білім беру ұйымының түрін (колледж, институт, академия, 
университет) таңдауы.

Мақсатты қойылған кәсіптік бейімдеу жұмысы оқушының 
жеке басының ішкі психологиялық ресурс тарын жандандырады, 
оның кәсіби және жеке ұтқырлығын дамытады. Осының барлығы 
адамға кәсіпте өзін толығымен жүзеге асыруға, икемді болуға 
және мүмкін болатын өз герістерге уақытылы дайын болуға 
көмектеседі.     

Қазақстан Республикасы Білім және ғылымды дамытудың 
2020-2025 жылдарға арналған мемле кеттік бағдарламасына сәй кес, 
Қазақстандағы білім беру реформаларының жалпы мақ саты білім 
беру жүйесін жаңа әлеуметтік-экономикалық ортаға бейімдеу. 
Адами капиталға инвестиция салу – тез өзгеретін әлемге бейімделе 
алатын техникалық прогрессивті, өнімді жұмыс күшін құру үшін 
өте қажет. Болашақта экономикаға табыс әкелетін, халықтың 
біліміне, дағдылары мен қабілеттеріне инвестиция жасау болады. 
Білім беруді әлеуметтік қажеттіліктерге жұмсалатын шығындар 
ретінде емес, экономикалық инвестициялар ретінде түсіну керек. 

«Қазақстан-2050» Страте гия сын да ел басшылығы 
қазақстандық қоғамның алдына қойған басты мақсаты «2050 
жылға қарай мықты мемлекет, дамыған экономика және Жалпыға 
Ортақ Еңбек мүмкіндіктері негізінде әл-ауқат қоғамын құру» 
болып айқындалды. Мемлекет басшысы Қ.Тоқаев Жаңа Қазақстан 
жастары үшін білімге, еңбекқорлыққа және патриотизмге 
деген ұмтылыстары басымдыққа ие болуы керек екенін өзінің 
Жолдауында, Құрылтайдағы баяндамасында да ерекше көрсетіп 
келеді.

Қазақстан Республикасының Президенті Қ.Тоқаевтың 2021 
жылғы 1 қыркүйектегі «Халық бірлігі және жүйелі реформалар 
– ел өркендеуінің берік негізі» Жолдауында: « ... Балаларды 
ертерек кәсіптік бейімдеу ерекше мәнге ие болады. Өскелең ұрпақ 
болашақ мамандығын таңдауға саналы түрде қарауы керек», – 
деп атап өткен болатын. Осыған орай 2022 жылы «Қазақстан 
Республикасының орта білім беру ұйымдарында кәсіптік 
бағдарлау жұмысын дамыту тұжырымдамасы» қабылданған. 
Тұжырымдама мектептерде кәсіптік бейімдеу бойынша жұмысты 
ұйымдастыруда әдістемелік көмек көрсетуге бағытталған.

Кәсіптік бейімдеу бойынша жұмыстарды Қазақстанның 
ЖОО-лары да кезеңді өткізіп тұрады. Әл-Фараби атындағы 
ҚазҰУ-дағы оқытудың артықшылықтары мен оның жетістіктері 
туралы кафедра оқытушылары өздерінің тірек мектептеріне барып 
немесе университет қабырғасында «Ашық есік күндерін» өткізген 
кездердегі іс-шараларда кеңінен таныстырып, дәрістер оқып, 
бейнематериалдар арқылы және көрнекі құралдар (мамандықтар 
туралы буклеттер, университет газеті, және т.б.) арқылы түсіндіріп, 
оқушылардың сауалдарына жауап беру арқылы толық түсіндірме 
жұмыстарын жүргізеді. Яғни сондай іс-шараларда кафедра 
оқытушылары болашақ талапкерлер үшін кафедра студенттерінің 
өмірінен бейнеролик көрсетіп, Әл-Фараби атындағы ҚазҰУ-дың 
Ғылыми-білім беру қызметі туралы ақпараты бар брошюралар, 
университеттің  логотипі бар естелік заттар (блакнот, қалам, 
кепкалар, футболкалар және т.б.) табыстайды.

Әл-Фараби атындағы ҚазҰУ «Экономика» кафедрасында 
Кәсіптік бағдар беру іс-шараларының жоспары әр оқу жылына 
бекітіліп отырады. «Экономика» кафедрасының ал дында 
әлемдегі заманауи жаһандық өзгерістердің талаптарына жауап 
беретін, жаңа әлеуметтік-эконо микалық жағдайларға бейімделе 
алатын бәсекеге қабілетті маман дарды даярлау міндеті тұр. 
Бұл өз кезегінде қарқынды дамып келе жатқан инновациялық 
процестердің нәтижесі. «6В04103-Экономика» бакалавриаты, 
«7М04102–Экономика» магис тра турасы және «8D04102–
Экономика» док торантурасының білім беру бағ дарламалары 
Қазақстандық ин женерлік білім беру қоғамымен (KazSEE) 
2026 жылға дейін аккредиттелген және де «6В04109 – Цифрлық 
экономика»  бакалавриат, «7М04143–Цифрлық экономика» 
магистратура деңгейіндегі заманауи цифрлық экономика 
жағдайындағы мамандықта да мамандарды даярлайды.

Мектептерде бірінші жарты жыл дықта мектеп бітіруші 
сыныптар үшін мамандық таңдау ерекше өткір болатын 
маңызды кезең. Осы кезде кәсіптік бейімдеу жүйесі мектеп 
оқытушылары мен кәсіптік оқу орындарын біріктіре отырып, 
жоғары қарқындылықпен жұмыс істеуі тиіс. Өз таңдауын дұрыс 
жасаған және сол таңдаған салада ризашылықпен қуанып 
оқитын оқушылар – біздің мемлекетіміз бен қоғамымыз үшін 
Қазақстанның тұрақтылығы мен дамуына кепілдік беретін 
маңызды стратегиялық ресурс екендігін түсінуіміз қажет.

Иляшова Г.К. – 
Әл-Фараби атындағы ҚазҰУ аға оқытушысы, PhD докторы 

Кондыбаева С.К. –  
Әл-Фараби атындағы ҚазҰУ аға оқытушысы, PhD докторы 

Турединова Алмагуль –  
«7М04102 - Экономика» мамандығының магистранты

ЭКОНОМИКА МАМАНДЫҒЫН 
ОҚЫТУДАҒЫ ОҚУШЫЛАРДЫ 

КӘСІПТІК БЕЙІМДЕУ

– Сыр бойының өзіне тән жыр-
күйлері сол жақтағы халықтың үлкен 
қызығушылығын туғызды деп айта 
аламыз. Ең алғашқы кешіміз Финлян-
дия елінде басталды. Концерттен соң 
фин халқы бізді сахнадан жібермей, 
әріптестеріміздің әрқайсысымен сурет-
ке түсіп, Сыр жұртшылығына жалынды 
сәлемін айтып жіберді. Бұл ілтипаттар 
Эстония мен Испанияда да қайталанды. 
Осы орайда әлеуметтік желі арқылы 
бізге тілекші болып, қолдап отырған 
жерлестерімізге ризашылығымызды 
білдіреміз. Сон дай-ақ Сыр өнерпаз-
да рының атынан осы тарихи сапар-
дың жүзеге асуына үлкен қолдау 
білдірген аймақ басшысы Нұрлыбек 
Машбекұлына алғыс айтамыз, – деді ай-
тыскер ақын Мұхтар Ниязов.

Әнші Самал Байсейітова бұл 
сапардың ерекшелігін атап өтіп, үш 
мемлекеттің астаналарында өнер 
көрсетудің өзі ұлттық мәдениетіміздің 
насихатталуына үлкен үлес қосқанын 
айтты.

– Бұл Еуропалық сапардың 
орны ерекше болды деп айта ала-
мыз. Біз бұған дейін де шет елдерде 
болдық, десе де бір ғана мемлекет-
пен шектелетін едік. Ал осы жолы 
Еуропаның үш елінің бас қалаларында 
өнер көрсеттік. Қазақтың өнеріне 
тән барлық жанрлар қамтылған ерек-
ше концерт болды. Үстімізге киген 
ұлттық костюмдеріміз жергілікті 
тұрғындардың назарын аударып, 
қандастарымыздың туған жерге деген 
сағынышын басуға септігін тигізді. 

Тіпті кей қандастарымыз сағыныш 
сезімінен көзіне жас алған сәттері 
де болды. Осы сәттерді көзімізбен 
көріп, залда отырған әр көрерменнің 
қошеметін, ыстық ықыласын шы-
найы сезінген кезде төбеміз көкке 
жетті. Сонымен қатар, әрбір шет 
елдегі қандасымыздың Ұлыстың ұлы 
күнін сезініп, ұлттық өнерді тағы бір 
естіп, өздерінің ішкі толғаныстарын 
айтқан кезде аймақ басшысының 
көрегендігіне тәнті болдық, – деді 
әнші Самал Байсейітова. 

Наурыз мерекесін атап өту ба-
рысында ұлттық тағамдарымыз 
ұсынылып, қазақтың салт-дәстүрлері 
таныстырылған. 

– Үлкен сапардан абыроймен 
оралдық қой деп есептейміз. Наурыз 
мейрамын тойлау барысында салт-
дәстүрімізді, ұлттық тағамдарымызды 
көрерменге ұсынғанда тіпті бөлек 
болды. Ол жақтағы халықтың 
сағынышпен қарсы алуы, қимастықпен 
шығарып салуын көзімізбен көрдік. 
Біз тек Сыр өңірінің атынан ғана емес 

қазақ елінің атынан бардық. Бұған 
дейін бір ғана мемлекетке ғана барып 
қайтатынбыз. Бұл сапарда үш бірдей 
мемлекетте қазақтың дәстүрлі өнерін 
насихаттадық. Оған қолдау көрсеткен 
аймақ басшысына, азаматтарға алғыс 
білдіреміз, – деді дәстүрлі әнші Руслан 
Ахметов. 

«Ақмешіт» фольклорлық ан-
самблінің әртісі Алтынай Бердено-
ва да сапар барысында әр қалада 
көрерменнің ыстық ықыласын, 
қазақ өнеріне деген ерекше құрметті 
сезінгенін айтты. 

– Қазақтың ұлттық өнерін шетелде 
көрсетіп қайттық. Қай қалаға барсақ 
та көрерменнің ерекше ықыласын 
сезіндік. Біз үшін бұл сапар тари-
хи сәт болды. Ұлттық өнерді наси-
хаттап, шетелдегі қандастарымыз 
бен жергілікті тұрғындарға ұсыну 
мақсатындағы сапарға қолдау 
білдерген облыс әкімі Нұрлыбек 
Машбекұлына алғыс білдіреміз, – деді 
«Ақмешіт» фальклорлық ансамбілінің 
әртісі Алтынай Берденова.

Қазақ өнерінің асыл мұрасын 
насихаттаған бұл сапар ұлтымыздың 
мәдениеті мен руханиятын әлемге 
таныстыруға қосылған зор үлес бол-
ды.

«АЖ» ақпарат

ҚЫЗЫЛОРДАЛЫҚ ӨНЕРПАЗДАР ЕУРОПАДА 
ҚАЗАҚ МӘДЕНИЕТІН НАСИХАТТАДЫ

24-27 наурыз аралығында Қызылорда облысының 
Еуропадағы өнер күндері өтті. Сыр елінің өнерпаздары 
Финляндия, Эстония және Испания елдеріне қазақ халқының 
бай мәдени мұрасын таныстырып, ұлттық өнерімізді 
дәріптеді. Шығармашылық сапар барысында мемлекеттер 
арасындағы мәдени-рухани байланыс артып, шетелдегі 
қандастарымыз да елге деген сағынышын басып, ұлттық 
өнерден қуат алды. Өңірлік коммуникациялар қызметінің 
ақпарат алаңында өнер сапарынан оралған бір топ өнерпаз 
сапардан алған әсерімен бөлісті.

Қызылорда облысы аумағында орман және дала 
өртімен байланысты төтенше жағдайларды жою 
үшін арнайы іс-жоспары бекітілді. Аталған жоспарда 
орман және дала өрті туындаған жағдайда күштер мен 
құралдарды тарту, сондай-ақ халықты құлақтандыру 
және байланыс схемалары енгізілген. Бұл туралы 
облыстық ТЖД мемлекеттік өрт бақылау басқармасының 
бастығы Асхат Оразбеков мәлімдеді.

– Қызылорда облысы аумағында мемлекеттік орман қоры 
жерлерінің жалпы көлемі 7,0 миллион гектарды құрайтын болса, 
оның 3,8 миллион гектары орманды алқаптар. Мемлекеттік 
орман қоры жерлерінің аумағында былтыр 69 га құрайтын 14 өрт 
оқиғасы тіркелген болатын. 18 наурызда облыс әкімінің бірінші 
орынбасары Д.Жаналиновтің төрағалығымен облыстық төт енше 
жағдайлардың ал дын алу және оларды жою жөніндегі комиссия оты-
рысы өткізілді. Жиын барысында өзекті мәселелер қаралып, тиісті 
мекемелерге тапсырмалар берілді. Қала және барлық аудандарда 

жергілікті атқарушы органдар, мемлекеттік өртке қарсы қызметі, 
орман шаруашылығы және полиция қызметтерімен бірлесіп 25 өрт-
тактикалық оқу-жаттығу өткізілді. Қазіргі таңда өрт қауіпті кезеңде 
профилактикалық ша ралары жүргізілуде және қатаң бақылауда, – 
деді Асхат Плалұлы.

«АЖ» ақпарат

ӨРТ ҚАУІПСІЗДІГІН 
БАҚЫЛАУ КҮШЕЙТІЛДІ

Салт-дәстүр – ұрпақтан ұрпаққа берілетін 
тәрбие жүйесі. Әр бір дәстүрде өмір сүрудің 

үлгісі, адам гершілік ұстаным, 
таби ғатпен үндестік 

бар. Мысалы, 
ү л к е н г е 

қ ұ р м е т 
көр сету, қонақ-

жайлылық, кіші-
пейіл ділік – бұл жай ғана 

әдет емес, бұл – қазақ бол-
мысының көрінісі. Бұрынғы ата-

бабамыздан қалған  «Ата көрген оқ 
жонар, ана көрген тон пішер» деген 

сөздің астарында да дәстүр арқылы 
берілетін тәлім

Бүгінгі жастардың арасында салт-
дәстүрге қызығушылық бірте-бірте қайта 
оянып келе жатыр. Бұған ұлттық киімге 
деген сұраныстың артуы, шежіреге 
қызығушылық, ұлттық тағамдарды дәріптеу 
секілді мысалдар дәлел бола алады. 
Дегенмен кей жастар дәстүрді ескі көзқарас, 

заманауи өмірге сай емес деп қабылдайды. 
Бұл – дәстүрдің емес, оны жеткізе алмаудың 
мәселесі. Егер дәстүр дұрыс, қызықты түрде 
түсіндірілсе, ол ешқашан ескірмейді.

Мысалы, бұрынғы «беташар» рәсімі тек 
жаңа түскен келінді таныстыру мақсатында 
өткізілсе, қазір бұл шараның мазмұны 
кеңейіп, мәдени кештер мен отбасылық 
тойлардың бір бөлшегіне айналды. Бұрынғы 

көшпелі өмірдегі дәстүрлер – қазіргі 
тұрақты қоғамда да мәнін жоғалтпай 

отыр. Тәрбие бесіктен бас-
талады дейді. Бала туылғанда 

өткізілетін «шіл дехана», 
«қырқынан шығару», 

«тұсау кесер» сияқты 
дәстүрлердің бар-

лығы – сол 
сәби өмірінің 

алғашқы қадамдарын рухани тереңдікпен 
бастауға арналған. Бұл дәстүрлер тек рәсім 
емес, сол арқылы балаға деген махаббат 
пен үміттің, ата-ана қамқорлығының айқын 
көрінісі.

Қазіргі таңда ата-аналар осы дәстүрлерді 
жаңаша, бірақ мәнін бұзбай жалғастырып 
келеді. Мысалы, тұсаукесерде бұрын тек 
дәстүрлі әндер орындалса, қазір заманауи ән 
мен ұлттық сарын үндесе алатын деңгейге 
жетті. Бірақ тұсауды үлкен, сыйлы адам кесу 
дәстүрі – сол қалпында. Бұл – халықтың 
рухани сабақтастығы үзілмей келе жатқанын 
көрсетеді.

Қазір салт-дәстүрдің сыртқы түрі 
өзгергенмен, ішкі мағынасы сол күйінде 
сақталып келе жатыр. Көптеген адамдар 
тойларды заманауи форматта өткізіп жүр. 

Қонақтар арнайы ресторанда жиналады, 
заманауи әуен қойылады. Бірақ сол тойда 
міндетті түрде үлкендер батасын береді, 
ұлттық тағамдар ұсынылады, дәстүрлі 
рәсімдер жасалады.

Бұрынғы ауылдағы «жылу жинау», 
«асар» сияқты көмек беру дәстүрі қазір 
онлайн платформалар арқылы жалғасып 
жатыр. Мұқтаж жандарға көмек көрсету, 
қайырымдылық акциялары – бәрі де бұрынғы 
дәстүрдің жаңарған түрі.

Сонымен қатар, жастар арасында 
ұлттық нақыштағы киімдерге, әшекейлерге 
қызығушылық артты. Бұл да – өз болмысына, 
өз тамырына қайта оралудың белгісі.

Кейде дәстүрлерді тек тарихтың бір 
бөлігі ретінде көреміз. Бірақ олар – өткеннің 
ғана емес, бүгіннің де, болашақтың да бөлігі. 
Егер біз дәстүрді ұрпаққа ұсынбасақ, олар 
басқа мәдениеттің ықпалына тез беріледі.

Қазақтың әр дәстүрі – өмір сүру 
философиясы. Үлкенді сыйлау, бірлікке 
ұмтылу, табиғатпен жарасым табу – 
бұлардың бәрі кез келген заманға лайық. 
Сондықтан салт-дәстүрді тек сақтау емес, 
оны заманауи өмірмен үйлестіре білу 
маңызды.

Қазақтың салт-дәстүрлері – халқымыздың 
рухани тірегі, ұлттық болмысымыздың 
айнасы. Қазіргі заман жылдам өзгеріп жатса 
да, осы дәстүрлер өз мәнін жоғалтпай келеді. 
Тек оларды дұрыс түсініп, заман талабына 
сай бейімдей білу керек.

Ұлттық құндылықтарымызды бағалап, 
оларды мақтанышпен ұрпаққа жеткізу – 
әрқайсымыздың борышымыз. Себебі дәстүрі 
бар елдің тамыры терең, болашағы нық 
болады.

Аружан ЖҮСІПБЕК

ҚАЗАҚ САЛТ-ДӘСТҮРІНІҢ
ҚАЗІРГІ ЗАМАНМЕН ҮНДЕСТІГІ ҚАНДАЙ?

Қазақ халқының рухани байлығы, алтын қазынасы – салт-дәстүрі. 
Әрбір дәстүрдің түбінде үлкен тәрбие, даналық, өмірлік мән жатыр.

Ал эколог Әсем Қайрат әңгіме бары сында 
балалардың дамуына эколо гияның да қатысы 
бар екенін айтты.

– Қазақстандағы кейбір аймақтарда бала
лардың дамуына кері әсер ететін экологиялық 
факторлар бар. Ауыр металдар, радиация, 
ауадағы зиянды заттар – бәрі нәрестенің ми 
дамуына әсер етеді, – дейді ол.

Диагноз қойылғаннан кейінгі басты сұрақ – 
«Баланы қалай дамы туға болады?». Медицинада 
бірнеше терапияның түрі ұсынылған. Олардың 
қатарында, медикаментозды, лого пе диялық 
және когнитивті терапия, АВАтерапия, 
дефектологпен жұмыс пен инклюзивті білім 
беру.  Дәрігерлер ем барысында тек дәрі 
берумен шектелуге болмайтынын айтады. 
Бала логопед, психолог, дефектологтың 
көмегін  алу қажет дейді. 

Бүгінде балалар аутизмі де кең таралуда. 
2018 жылы аутизммен ауыратын 4707 бала 
анықталса, 2019 жылы олардың саны 5193
ке, 2020 жылы 6771ке, 2021 жылы 8796ға 
жеткен. Ал кейінгі жылдары елде ерте жастағы 
аутизммен ауыратын балалардың саны 1052, 
мектеп жасына дейінгі балалар 4331 және 6 
жастан 18 жасқа дейінгі 6704 бала бар.   25 
жыл бұрын мұндай диагноз 10 мың баланың 
біріне, ал қазір әрбір 44 балаға қойылады екен.  

Бала аутизмін алғаш 1943 жылы Лео Каннер 
сипаттаған. Әрине, алғашында диагноздың 
өзі де, көріністері де түсініксіз болған.  
Ресми түрде диагноз тек 1980 жылдары 
қолданыла бастады. Ал  АСБ термині 1994 
жылы ғана пайда болып, 2000 жылы қайта 
қаралған. Уикипедиялық деректерге сүйенсек, 
аутизмнің негізгі белгілері: әлеуметтік 
қатынас орнатудағы қиындық, қайталанатын 
әрекеттер, сезімталдық. Генетика мен 
қоршаған орта факторлары себеп болуы 
мүмкін. Оның классикалық, аспергер, атиптік 
сияқты түрлері бар. Классикалық аутизм 
бұл – аутизмнің ең жиі кездесетін түрі. 
Балалардың әлеуметтік байланыс орнатуы 
оңайға соқпайды, тілінің дамуында үлкен 
қиындықтар байқалады. Олар белгілі бір 
әрекеттерді жиі қайталап жасайды және 
күнделікті өмірдегі өзгерістерге өте сезімтал 
болады. Аспергер синдромы, бұл аутизмнің 
жеңіл түрі болып есептеледі. Аспергер 
синдромы бар адамдардың ақылой қабілеті 
қалыпты немесе жоғары деңгейде болады, 
бірақ әлеуметтік қатынаста және эмоцияларды 
түсінуде қиындықтар туындайды. Олар белгілі 
бір тақырыптарға ерекше қызығушылық 
танытып, сол салада терең білім жинайды. 

Атиптік аутизм  классикалық түріне 
ұқсас болғанымен, кейбір белгілері 
толық байқалмайды. Атиптік 
аутизм әдетте бала 3 жастан 
асқанда көріне бастайды. 
Классикалық аутизмнен 
айырмашылығы осы болса 
керек, себебі классикалық 
аутизмнің белгілері ерте 
жастан байқалады.  Атиптік 
аутизмнің негізгі белгілеріне 
әлеуметтік қарымқатынаста қиын дықтар, 
тілдің дамуындағы бұзы лыстар мен 
сезімталдықтың жоға ры лауы жатады. Аутизм 
синдромы қойылған балалардың мінезқұлқы 
қандай болады? Бала өз есімін атап жатқан кезде 
жауап қатпайды, оқшауланғанды ұнатады, 
физикалық байланысты жақтырмайды, көзге 
тура қарамайды, жұбатқанға көнбейді. 

Тақырыпқа қалам тербеп жатқанда, Аutism 
Spectrum жобасына көз шалдық. Былтыр «Үздік 
әлеуметтік жоба» номинациясын иеленген 
Аutism Spectrum қосымшасы атааналарға 
аутизмспектрінің бұзылуымен бай ланысты 
белгілерді ерте анықтауға көмектеседі.

– Қазір әлем бойынша аутист балалардың 
саны өсіп келеді. Жобаның басты мақсаты 
– аутизм белгілерін ерте сатыда анықтау. 
Өкінішке қарай, көп атаана оны елеусіз 
қалдырады. Егер сауықтыру шараларын 
баланың ерте жасынан бастаса, оны қоғамға 
бейімдеуге жеңілірек болады. Біздің 
қосымшаға кез келген адам кіріп, арнайы 
тестілеуден өтеді. Осының негізінде сараптама 
жасалып, қандай маманға жүгіну керектігі 
жайында кеңес беріледі, – деді «Autism Spec
trum» ЖШС директоры Әдия Қызылтаева

Денсаулық сақтау министрлігі балалар 
арасындағы даму тежелуінің бірнеше себебін 
айтқан еді. 

– ЗПР пайда болу себептері екі негізгі 
топқа бөлінеді: био логиялық және әлеу
меттік. Биологиялық се беп  терге жүйке 
жүйе сінің жара қат тары, тұқым қуа лайтын 
психи калық ерек шеліктер және аурулардың 
әсерлері жатады. Баланың да м уына кері әсер 
ете тін әлеуметтік факторлар қатарына өмір 
сүрудің қолайсыз жағдайлары және тәрбиелік, 
педагогикалық нем құрайлылық жатады, – 
дейді министрлік.

Гинеколог дәрігер Маржан Сағымбекова 
қазір емханаларда ауру бала көбейгенін 
айтады. «Неге аутизм көп, неге церебралды 
параличпен туған бала көп?» дейді ол. 45 жыл
дық тәжірибесі бар маманның сөзіне сүйенсек, 

аурудың көбеюіне хи мияның да қатысы бар. 
– Қазір келіншектер перзентханаға барарда 

боянатыны соншалық, театрға барғандай 
келеді. Бірақ оның бәрі – химия. Қазір сән 
салонында жүкті адамдар өте көп. Шашын 
неше түрлі етіп қияды, кірпік жабыстырып, 
еріндерін ісіртеді. Оның бәрі жатырға, 
балаға әсеретеді, – дейді әлеуметтік желідегі 
пікірінде. 

3 жыл бұрынғы оқиға көптің ойынан 
кете қоймаған шығар. Өскемен қаласында 
аутизмге шалдыққан бала түнде үйден шығып 
кетіп, жоғалып кеткен еді.  ШҚО Полиция 
департаменті баспасөз қызметінің сол кездегі 
мәліметіне сәйкес, «102» жедел арнасына 
хабарласқан азамат 14 тамызда түнгі сағат 
02:30 шамасында үйден белгісіз бағытта 
шығып кеткен баласының табылмай жатқанын 
айқтан еді. 12 жастағы Темірлан Ахмеджанов 
аутизммен ауырады.

Аутизмге шалдыққан бала саны ның 
көбеюіне байланысты 2007 жылы БҰҰ Бас 
Ассамблеясы 2 сәуірді Дүниежүзілік аутизм 
мәселесі туралы ақпаратты тарату күні деп 
белгіледі. «Autism Speaks» халықаралық 
ұйы мының дерегіне сүйенсек, шамамен жер 
бетіндегі 10 млн адамда аутизм синдромы 
бар. Деректерге сүйенсек, елде мүгедектігі 
бар 732 мың азамат бар.  Оның 15%ы   бала.  
Мәселен, 2020 жылы мүгедектігі бар бала 
саны 91 мың болса, бүгінде 112 мыңға 
жеткен.  Мамандардың айтуынша, балалар 
мүгедектігінде жүйке жүйесі аурулары, туа 
біткен ақаулар мен хромосомалық аурулар, 
ал үшінші кезекте психикалық мінез құлық 
бұзылыстары бар. 

Бала ауырса жаның ауырады. Мұнымен 
қызылордалық тұрғын Алма Асылбай да 
келіседі. 35 жастағы келіншек бүгінде үш 
жастағы баласының күтімімен жұмыс істеуде. 
Оның айтуынша, сәбиіндегі өзгерістерді тек 2 
ай бұрын байқаған. 

– Ұлым Әлібиді босанғанда да, кейін де 

ешқандай мәселе болмады. Қатарластарынан 
қалмай, уақыты еңбектеп, тісі де уақытылы 
шықты. Бірақ жаңа жылдан кейін өзгергенін 
байқадым. Атына атасақ қарамайды, өте 
белсенді, қолда ұстау мүмкін  болмай кетті. 
Өте көп жылауды шығарды. Тек телефонды 
қолына алса, тынышталады. Іштей бір дүниені 
сездім бе, дәрігерге апардым. «Уақыты 
келдіңіздер, алдын алуға болады. Балаңыздың 
дамуында тежеу бар» деді. 2 айдан асты 
баламның жанындамын. Ем қабылдап 
бастадық. Телефонды да азайтуға тырысып 

жүрміз. Бірақ әбден үйреніп қалған соң 
қиын болып жатыр, – деді баласына 

алаңдаған ана.
Алманың телефон жайлы айт

қаны басқаларға сабақ болса 
екен дейміз. Себебі бүгінде 
аурудың дені гаджеттен, тіпті 
оның ішіндегі контенттен 
келетіндей. 
– Тамақ ішіп отырып 

телефон қараған кезде балада ең 
алдымен ас қорыту жүйесі бұзылады. 

Соның ішінде тамақ ішіп отырып, тою сезімі, 
қанығу сезімі болмайды. Соның салдарынан 
бала болашақта семіздікке және өзге де 
сырқаттарға душар болуы мүмкін.  Онымен 
қоса, витаминдердің, мине рал дардың сіңірілуі 
төмендейді, асқазан қа лыпты ферменттер 
бөлінбеуі салдарынан түрлі дипепсиялық 
бұзылыстар болуы мүмкін. Яғни асқа зан
ның шек ауруларына алып келуі ықтимал, 
– деп пікір білдірді педиатр дәрігер Перизат 
Бектұрғанова. 

Сонымен қатар логопед Майра Мырзағали 
сұхбаттарының бірінде: «Күнделікті цифрлы 
дауыстарды ести беру арқылы баланың есту 
арқылы қабілеті төмендеп кетеді да, артына 
шақырса қарамай қалуы мүмкін. Тіпті аутизмға 
ұласып кетуі де мүмкін» деді. 

Есімін жасыруды сұраған Астана қала
сының тұрғыны, жалғызбасты әке 7 жастағы 
қызының жағдайын айтты. 

– Қызымның сөйлеу дамуында тежеу 
бар. Диагноз қойған кезде түрлі клиникамен 
жұмыс істедік. Бастапқы 1 жылда ешқандай 
өзгеріс болмады. «Папа» деп айтқанын қатты 
күттім. Таңертеңнен бастап кешке дейін 
дамыту орталығында жүреді. Бірақ өзгеріс 
байқамаған соң өзім де іздендім. Дәрігерлер 
айтқанда да сенбейтінмін. Бірақ қызымның 
тамағын реттегенде оң өзгерістерді  сезе 
бастадым. Бір еркелетіп, балам қуансыншы 
деп алып берген әр тәтті, әр сусын баланың 
миына, денінің саулығына стресс әкеледі 
екен. Адамның екінші миы асқазанда деп айта 
аламын. Қазір жасы 7де. Ойын жеткізе алады, 
не қажет екенін айта алады. Емді жалғастырып 
жатырмыз, – деді. 

«Баланың табанына кірген тікен маңдайыма 
қадалсын» дейтін қазақы қоғамда әр атаана 
өз перзентінің бақытын, келешегін ойлап, 
қолынан келгенін аямайды. Баланың дені сау, 
көңілі тоқ, ал  атаана жүрегінде тыныштық 
болса екен дейміз.

Әлия ТӘЖІБАЙ

МЕНІҢ БАЛАМ 
«ЕРЕКШЕ»

Бүгінгі жастардың өмірін «TikTok» 
секілді әлеуметтік желілерсіз елестету 
қиын. Бұл платформа бір қарағанда 
жай ғана көңіл көтеру құралы 
сияқты көрінуі мүмкін. Алайда оның 
жастар өміріне ықпалы өте терең әрі 
күрделі.

«TikTok» жастарға өз ойы мен өнерін еркін 
жеткізуге мүмкіндік береді. Біреулер ән салып, 
екіншілер би билеп, ал енді біреулер қысқа 
скетчтер арқылы қоғамдағы мәселелерді 
көтереді. Бұл – шығармашылықтың жаңа 
кеңістігі. Кез келген адам бірнеше секунд 
ішінде өз идеясын көпшілікке ұсына алады. 
Бұрын үлкен сахнаға немесе теледидарға 
шығу арман болса, енді телефон арқылыақ 
көпке танылудың жолы осы.

Бірақ «Tiktok»тың да зиянды тұстары 
жеткілікті. «TikTok» кейде тәуелділікке 
айналып жатады. Көптеген жас өз уақытын 
тоқтаусыз видео қараумен өткізеді. Бұл 
олардың оқуына, жеке дамуына, тіпті ұйқы 
режиміне әсер етуі мүмкін. Қысқа видеоларға 
үйреніп қалған ми ұзақ оқуға, терең ойлануға 
деген ынтасын жоғалтып жатады.

Одан бөлек, өзін басқалармен салыстыру, 
«лайк» пен «қаралым» қуалау да жастардың 
ішкі жан дүниесіне теріс әсер етуі мүмкін. 
Бұл өзөзіне сенімсіздік, күйзеліс сияқты 
проблемаларға алып келуі ықтимал.

«TikTok» – тек би билеп, күлкілі видео 
көруге арналған қосымша емес. Бұл платформа 
арқылы табыс табуға да болады. Қазір көптеген 
жастар шығармашылықпен айналыса, өз 
ойын жеткізе отыра ақша табуға мүмкіндік 

ретінде пайдаланып жүр. Бұл – жаңа заманның 
мүмкіндігі.

«TikTok»та ақша табудың бірнеше жолы 
бар. Біріншіден, контент жасап, адамдар өз 

парақшасын дамытып, жазылушылар санын 
көбейте алады. Көп қаралым мен лайк жинаған 
парақшаларға жарнама берушілер қызығады. 
Мысалы, белгілі бір дүкен, киім бренді немесе 

онлайн саудагерлер өз өнімін жарнамалау 
мақсатында ұсынады және сол үшін ақы 
төлейді.

Екіншіден, кейбір «TikTok» қолданушылар 
тікелей эфир арқылы табыс табады. Эфир 
кезінде көрермендер арнайы сыйлықтар 
(гүл, жүрек, т.б.) жібереді. Бұл сыйлықтар 
нақты ақшаға айналады. Эфирде әңгіме 
айтып, ән салып немесе пайдалы кеңес беріп, 
көрерменнің көңілінен шығып жүрген жастар 
осы жолмен табысқа жетіп жатыр.

Үшіншіден, «TikTok»та өз тауарыңды 
немесе қызметіңді жарнамалауға болады. 
Мысалы, біреу қолөнермен айналысса, жасаған 
бұйымдарын видео арқылы көрсетіп, сатып 
алушылар таба алады. Студент үшін бұл – 
оқумен қатар табыс табуға тамаша мүмкіндік.

Алайда табыс табу оңай емес. Ол 
үшін тұрақты түрде видео салып отыру, 
аудиториямен жұмыс істеу, ерекше ой мен 
стиль қалыптастыру қажет. Сонымен қатар 
ережені сақтау да маңызды. Себебі «TikTok»
та ереже бұзған аккаунттар бұғатталуы мүмкін.

«TikTok» – құрал ғана. Оны қалай пайда
лана  тынымыз өзімізге байланысты. Егер 
шы ғармашылыққа, идеяны жеткізуге және 
адам дармен пайдалы байланыс орнатуға 
пайдалансақ, ол үлкен мүмкіндікке айналады. 
Ал егер шектен тыс уақыт жұмсап, сананы 
жаулап алатын тәуелділікке ұласса – бұл үлкен 
қауіп.

Сондықтан бұл платформамен жұмыс істеу 
мәдениетін қалыптастыру маңызды. Әр жас 
өзіне мына сұрақты қоюы керек: мен «TikTok»
ты басқарамын ба, әлде ол мені басқара ма?

Аружан ЖҮСІПБЕК

«TikTok»
шығармашылық па, тәуелділік пе?

Латяоның шығу тарихы Қытайдың Хубэй 
провинциясына тиесілі. Алғашында бұл тағам 
қарапайым жұмысшылардың тез әрі қолжетімді 
тағамы ретінде танылған. Атап өткеніміздей, 
ол соядан немесе бұршақтан жасалған. Уақыт 
өте келе латяоның құрамы өзгеріске ұшырап, 
бүгін оның негізгі компоненттеріне ащы бұрыш, 
сарымсақ, май, қант және түрлі химиялық 
консерванттар қосылды. Оның құрамында бас 
ауруын, ісінуді, жүрек айнуын және әлсіздік 
тудыруы мүмкін дәм күшейткіш – глутамат 
натрия бар.

Ауырмайтын жол ізде...

Медицина мамандары латяоны жиі 
тұтынудан зардап шегуге болатындығын 
айтып-ақ келеді. 2019 жылы Қытайдың өзінде 
латяо бірнеше рет үлкен дауға қалды. Өндіріс 
орындарында санитарлық талаптардың 
сақталмауы, сапасыз майлардың пайдаланылуы, 
тіпті улы химиялық қоспалардың кездесуі бұл 

тағамның денсаулыққа зиян екенін дәлелдеді. 
Бірақ бұл өнімнің арзан әрі тәуелділік тудыратын 
қасиеті оны кең таралуына себепкер болды. Ал 
көтерілген дауға қатысты мәселе жабулы қазан 
күйі қалды. Өкініштісі, бұл іске ешкім үңілмеген 
де секілді. 

Ел арасында өткен жылдан бері таныс бұл 
өнімнен 2023 жылдан бастап улану жағдайы 
тіркеліп, күні бүгінге дейін мұндай оқиғалар, 

өкінішке қарай, жалғасып келеді. Себебі балалар 
сабақ арасында немесе үйге келе жатып, тез 
қарын тойдыратын, бірақ мүлде пайдалы емес 
тағамдарды тұтынуды әдетке айналдырған. 
Мәселен, 2025 жылдың ақпан айында Ақтөбе 
қаласының мектеп оқушылары жаппай 
уланып қалған. Оқушылардың айтуынша, оқу 
орнының жанындағы дүкенде сатылатын бұл 
тіскебасардың дәмі алғашында біртүрлі болып 
көрінгенімен, кейіннен тәуелділікке әкеле 
жаздаған. 

Латяоны микроскоп арқылы тамашалау 
үшін де біраз шыдам керек секілді. Себебі 
аппараттың көмегімен бұл өнімге «жақыннан» 
үңіліп көрген мамандар бірнеше кадрды 
ұсынды. Алайда бұл сұмдықты көрмеген дұрыс 
па деп қаласың...

– Тамақтан уланудың негізгі белгілерін 
атап өту керек, клиникалық көріністердің 
ерекшеліктері көптеген жағдайларға – 
микробтың немесе токсиннің түріне, 
қабылданған тағамның мөлшеріне, ағзаның 
күйіне және басқаларға байланысты. 
Алайда уланудың бірқатар типтік белгілері 
ерекшеленеді – бұл дене температурасының 
жоғарылауы (37-37,5-тен 39-400С дейін), 
тәбеттің төмендеуі, әлсіздік, жүрек айну және 
құсу, іштің кебуі және нәжістің бұзылуы, 
қысылу сипатындағы ауырсыну, суық тер, 
– деп түсіндірді уланудың белгілерін БҚО 

санитариялық-эпидемиологиялық бақылау 
департаменті. 

Тамақтану саласының мамандары латяоны 
денсаулыққа аса қауіпті өнімдердің қатарына 
жатқызады. Олардың айтуынша, бұл тағам 
асқазан мен ішекке ауыр салмақ түсіреді, 
бауыр мен бүйрекке зиян, мидың жұмысын 
баяулатады, тәуелділік тудырып, иммунитеттің 
әлсіреуіне әкеліп соғады. 

Ата-ана нені білуі тиіс?

 «Ауру – астан» деген даналықтың мағынасы 
уақыт өткен сайын өзекті екенін байқаймыз. 
Баланың болашағы үшін оның тұтынатын 
тағамына көңіл бөлу ата-ананың тікелей міндеті. 
Көп жағдайда үлкендер «бала өзі біледі, жегісі 
келсе, жесін» деп еркіндік береді. Бірақ баланың 
таңдауын қалыптастыратын да – ата-ана, 
отбасы және қоршаған орта. Егер үйде пайдалы 
тағамдар жиі әзірленсе, ата-ана дұрыс тамақтану 
мәдениетін көрсетсе, бала да соған бейімделеді. 

Ең әуелі өзіңізге сұрақ қойып көріңізші. 
Сіз қандай тағамды тұтынасыз? Үйде қандай 
тамақ жиі әзірленеді? Баланың рационындағы 
тағамдар қаншалықты құнарлы? Мінекей, 
осы сауалдарға нақты жауап таба білген 
кезде, сіз баланың тамақтану әдетінің қайдан 
қалыптасатынын түсінесіз. Үйдегі дастарқанда 
майлы, қуырылған тағамдар жиі әзірленсе, 
бала соған үйренеді. Егер газдалған сусын 

мен фастфуд дастарқаннан үзілмесе, бала оған 
тәуелді болады. Ал егер ата-ана табиғи, үй 
тағамдарын таңдап, дұрыс ас мәзірін ұстанса, 
бала да соны әдетке айналдырады.

Сондықтан мәселенің түп-тамыры 
дүкендегі өнімде емес, баланың ас үйде 
көргенінде жатыр. Балаңыздың рационын 
реттеу үшін, ең алдымен отбасындағы 
тамақтану мәдениетін өзгерту қажет.

Неден сақтану керек? Балалардың 
тамақтануындағы ең қауіпті фактордың бірі 
– шамадан тыс қант пен тұзды пайдалану. 
Дәрігерлердің айтуынша, қант мөлшері 
жоғары сусындар мен тәттілер баланың 
ағзасына ауыртпалық түсіреді, ал шамадан 
тыс тұз қан қысымының жоғарылауына әкелуі 
мүмкін. Сонымен қатар химиялық қоспалары 
көп фастфуд өнімдері мен жартылай 
фабрикаттардан аулақ болған жөн. 

Тағы бір назар аударатын жайт – тағамның 
сапасы мен қауіпсіздігі. Кейбір өнімдер 
дұрыс сақталмағандықтан немесе сапасыз 
шикізаттан жасалғандықтан, тамақтан улануға 
себеп болуы мүмкін. Сондықтан әрбір ата-ана 
баласының не жеп жүргенін жіті бақылап, 
тамақ таңдауға жауапкершілікпен қарауы 
керек. Атап өткен латяоның құрамында түрлі 
қоспа бар. Олардың кейбірі діни тұрғыдан 
тұтынуға рұқсат етілген-етілмегенін анықтау 
үшін құрамын мұқият тексеру қажет. Балаға 
ұсынбас бұрын, оның құрамындағы барлық 
ингредиенттің қауіпсіздігі мен рұқсат 
етілгендігіне көз жеткізген жөн.

Дұрыс тамақтану мәдениетін 
қалыптастыру, зиянды тағамдардан шектеу, 
пайдалы тағамдарға бет бұру – бұл балалардың 
денсаулығы мен өмір сапасын жақсартуға 
көмектесетін қадам. Әсіресе латяо секілді 
өнімнен сақтану, оларды күнделікті рационнан 
алып тастау арқылы баланың ұзақ мерзімді 
денсаулығын қамтамасыз етуге болады.

Баланың денсаулығы – ұлт байлығы. 
Сондықтан әрбір ата-ана балаға пайдалы 
тамақтану әдеттерін үйретуге міндетті. Осы 
бағытта оқу орындары мен қоғамдық әрбір 
ұйымның да рөлі ерекше. Баланы салауатты 
өмір салтын ұстануға, жеміс-жидектерді көп 
тұтынуға, сондай-ақ құнарлы тағам жеуге 
дағдыландыру керек. Ұжымдық күш-жігер 
арқылы ғана біз зиянды өнімдерге тәуелділікті 
жойып, салауатты өмір салтын қалыптастыра 
аламыз. Ұрпақтың дені сау болсын десек, 
табиғи, пайдалы тағамға басымдық берейік!

Нұршат НЫШАНОВА

Мәселен, әлемге танымал «Геркулес» 
мультфильмі туралы айтсақ. Мультфильм 
арқылы біз тек мифологиямен танысып 
қоймай, жаңа әлемге саяхат жасаймыз. 
Бейнеленген Олимп құдайларының сарайы, 

Зевс ғибадатханасы, Афиналық акропольдер 
секілді ерекше архитектура құрылыстары 
соған дәлел. Ал мультфильм аралық музыка-
лық нөмірлер мәдениеттің ең маңызды бөлігі 
– хор стилін танытады. Дәл осылай кішігірім 
мультфилім арқылы тек бір оқиғамен ой 
түйіп қана емес, мәдениетті насихаттап, жаңа 
үрдіске бет бұруға болады.

 Қазақ мәдениеті де мифтер мен ертегілерге 
бай. Олар туралы мультфильм мүлдем 

жоқ деуге де болмайды. «Ер 

төстік», «Алдар көсе» – бәрімізге танымал. 
Алайда кейіннен жарық көрген «Жезтырнақ: 
Тимур мен Жаник» секілді мультфильмдерде 
біз өз мифологиямызды өзіміз қорлаймыз. 
Қайғылы оқиғасы арқылы мазмұны терең 
кейіпкерлерді «жерге түсіріп», тек қорқыныш 
ұялататын біркелкі кейіпкерлерді шығарамыз. 
Ғалым С.Қондыбай: «Жезтырнақ – тұрақты 
сюжеті бар келіншек сипатындағы мифтік 
бейне. Оның атрибуты – алтыны бар шилан, 
күміс шашбау. Үңгірлерінде мол қазынасы 
бар жезтырнақ – ежелгі аңшылардың пірі, 
аңдардың қамқоршысы болған «Арғы 
Әженің» эволюцияға ұшыраған параллелі» 
деп түсіндіреді. Ал егерде біз мифологияға 
жаңа дем беріп, «Жезтырнақтың оқиғасын» 
«Горгона медузасы» секілді танытсақ, тек 
зұлым кейіпкер ретінде емес, өз жеріне 
ешкімді жолатпайтын, жамандықтан аулақ 
сақтайтын кейіпкер ретінде көрсетсек, 
отандық мультфилімдерге жан кіріп қалар еді. 
Сол кезде балалар қазақ мифологиясы дегенде 

қорықпай, мақтанышпен қазақ туындыларын 
еске түсіретін болады. 

Қазақ жанрына комедиядан бөлек 
трагедияны қосқанымыз да жөн. Себебі 
әрдайым күліп жүретін, еш уайымы жоқ 
кейіпкерден гөрі, сезімді сездіретін туынды  
әрдайым қызығырақ. Сонымен қатар ол тек 
балалар үшін ғана емес, ересектер арасында 
да танымал боларына сенімдімін. 

Қазақ тарихында сапалы мультфильм 
болмады деп кесіп айту қате пікір. Мен үшін 
«Қазақ хандығы» секілді мультфильмдер 
ерекше орын алады. Себебі тарихты да 
дәріптейді, құндылыққа да бай, көруге де 
қызық. Осындай ерекше туындылар біздің 
ұлттық сахнада көрініс табуы міндетті. Бір 
өкініштісі, олар танымал емес. Әлемдік 
аренада өз көрерменін табу үшін ол бірінші 
біздің қолдауымызды қажет етеді. Әрине, 
«анимацияның ескілігі» деа айтуыңыз мүмкін. 
Алайда Кеңес үкіметі кезіндегі мультфильмдер 
сапасына қарамастан қайта-қайта қаралды 
емес пе? Сондықтан негізгі басымдықты, 
ұлттық сананы – ұлттық контентке, сапалы 
жобаларға бөлген дұрыс секілді. 

Одан бөлек елді шулатқан «Мулан» 
естеріңізде шығар. Ол мультфильм – 
гендерлік теңсіздіктің көрінісі. Мультфильм 
арқылы «Дисней» кішкентай бүлдіршіндерге 
гендердің маңызды емес екенін көрсете 
алды. Соның салдарынан бұл мультфильм 
әлемдік аренаны жаулап алды. Одан бөлек 
ғұндармен болған шайқасты қайта елге 
таныта түсті. Нағыз шайқаста Қытай жеңіліс 
тапты. Бірақ бүлдіршіндер мультфильм 
арқылы сана қалыптастырғандықтан, ол 
империя жеңілмес, мықты болып көрінеді. 
Ұлтты дәріптеу, мақтау деген осы емес пе? 
Патриоттық сезімдерді оятатын дүние деп 
дәл осы балаларға арналған мультфильмді 
айта аламыз.

Осылайша мультфильм ел мен бала 
дамуына ерекше әсер етеді. Демек балалар 
индустриясына көңіл бөлуіміз керек. 

Мерей ШӘКРАТ, 
Қорқыт ата атындағы 

Қызылорда университетінің
 студенті

ҰЛТТЫҚ НАҚЫШТАҒЫ КОНТЕНТҰЛТТЫҚ НАҚЫШТАҒЫ КОНТЕНТ
КӨБЕЙСЕ ЕКЕНКӨБЕЙСЕ ЕКЕН

Мифтер, аңыз-ертегілер – әр елдің наным-сенімін, 
тарихын, дәстүрін  танытатын құралдардың бірі. 

Осының бір айқын көрінісі – грек мифологиясы. Ол 
туралы білмейтін адам жоқ шығар. Тек кітап бетінде 

емес, теледидардың экранын жаулап алған мифология 
өз оқырмандарының ойында тарих, құндылық туралы 

түсінік қалдырады. 

«ЛАТЯО» ҚАНШАЛЫҚТЫ ҚАУІПТІ?
Басы 1-бетте

Институт 3 бағытта жұмыс істейді.
Біріншісі, жоғарыда айтып өткен 4  жалпы білім беру бағдарламасы 

бойынша оқытамыз. 
Екіншісі, Busness incubacion center-де студенттер стартап жобаларды 

жасап үйренеді. Өздерінің жобаларын жергілікті кәсіпкерлік нысандарда 
қолдануға мүмкіндік алады. Яғни, білім алушылар дипломдық жұмыс 
жазбайды, оның орнына өз стартап жобасын дайындайды.  Бизнес 
инкубация орталығы бас оқу ғимаратындағы Kyzylorda Hub-тың ішінде 
орналасқан. Айта кету керек, бұл орталыққа тек студенттер ғана емес, 
жалпы қала тұрғындары да келіп, жоба ұсынса болады.

Үшінші бағыт – студенттер оқумен қатар корей тілі мен мәдениетін 
үйрене алады. 

– Оқу процесі қай тілде жүргізіледі? Кореяда оқу үшін кәрісше 
үйрену керек пе?

– Бірлескен оқу бағдарламасы бойынша оқу процесі ағылшын және 
корей тілінде жүргізіледі. Ал корей тілін білім алу барысында үйретеміз.

– Қазіргі кезде институтта қанша студент оқиды? Олардың 
арасында өзге қаладан келгендер көп пе?

– 100 студент бар. Олардың 70%-ы қызылордалық болса, қалғаны 
өзге облыстардан арнайы келген студенттер. Оның ішінде Қапшағайдан, 
Орал, Атырау, Ақтөбе, Түркістаннан келген балалар бар.

– Өмірбаяныңызға қарасам, он жылға жуық білім алып, бірнеше 
мамандықты игеріпсіз. Былтыр ғана магистратураны Америкада 
оқып, елге оралған екенсіз. Үздіксіз білім алу үшін не мотивация береді?

– Ең басты себеп білімге деген «қажеттілік» деуге болады. Мектеп 
бітіргеннен кейін Л.Н.Гумилев атындағы Еуразия ұлттық университетінде 

«Стандарттау, сертификаттау және метрология» мамандығы бойынша 
оқыдым. Мұнан кейін осы университетте «Құрылыс материалдарын, 
бұйымдарын және құрастырылымдарын өндіру» магистрі атандым. 

Оқып жүріп,  жұмыс та істейтінмін. Құрылыста еңбек еттім, 
Атыраудағы «Тенгиз» компаниясында бір жыл жұмыс істедім. 
Отбасымнан алыста жүріп қызмет еткен соң, үйге келгенде кішкентай 
балаларым жатырқап қалатын. Сондықтан жұмыс пен отбасы балансын 
сақтау үшін, мұғалім болайын деп шештім. Ол кезде педагогиканы 
оқымасам да, ТЕSol  деген халықаралық сертификатым және IELTS 
нәтижесі бар болатын. Осылайша Қорқыт ата университетіне 
педагогикалық мамандыққа құжат тапсырып,  «Шетел тілі: екі шетел 
тілі» бакалаврын қашықтықтан оқыдым.

Ал 2022-2024 жылдар аралығында «Болашақ» бағдарламасы арқылы 
Американың Массачусетс университетінде оқып, «Learning, Media and 
Technology» бойынша педагогика ғылымдарының магистрі дәрежесін 
алдым. 

– Демек құрылыс саласындағы мамандықта оқып жүріп-ақ 
ағылшын үйрендіңіз ғой?!

– Иә, тілді де қосымша меңгердім.
– Көбі шетелде оқыған соң, сол жақта жұмыс істеуді қалайды. 

Қызылордаға келуіңізге не себеп болды?
– Өзім ауылда туып-өстім. Сондықтан туған жерге келіп, ауылдық 

жерден шыққан жастарға қолымнан келгенше көмектескім келді. Бұл – 
менің негізгі мақсатым. Тіпті бір баланың болса да, өзгеруіне, дамуына 
әсер ете алсам бұл маған үлкен қуаныш сыйлайды. Бір жағы мемлекеттің 
қаржысына білім алғаннан кейін де осы салада жұмыс істеудемін. 

– Қазір «жастар жалқауланып бара жатыр. Бәрін дайындап берген 
сайын көп дүниеге қызықпайды, ұмтылмайды. Кітап оқығысы 
келмейді» деген пікір бар. Нағыз жастардың ортасында жүрсіз ғой, 
сіз не дейсіз? 

– Мұны «разрыв между поколений», яғни екі буынның арасындағы 
айырмашылықтан туындаған пікір деп ойлаймын. Қазіргі жастар мен 
жасөспірімдерді Z буыны деп атаймыз. Ал оның алдында Millennial 
буын болды. Сол буындардың арасында, менің ойымша, айырмашылық 
бар. 2010 жылдан бері қарай туылғандарды альфа буын дейміз. Олар 
мүлде бөлек. Үлкендер мен кішілердің кейде түсінісе алмай жүргені 
де сондықтан. Әрқайсының ақпаратты қабылдауы, оқиғаларға деген 
көзқарасы мүлде бөлек. Сондықтан барынша тіл табысудың жолын 
қарастыру керек. 

Қазір «цифрлық аборигендер» мен «цифрлық иммигранттар» деген 
термин бар. «Цифрлық аборигендер» деп туылғаннан смартфон ұстаған 
қазіргі балаларымызды айтсақ болады. Олар үшін цифрлық технологияның 
болуы қалыпты жағдай. Ал біздің заманымызда калькулятор, радио, 
теледидар ғана болды. Сондықтан біз басқа ортадан келген, үйренуші 
адамдармыз, «иммигрант» болып саналамыз. Олар цифрлық абориген 
болғандықтан көзқарасы мүлдем басқаша болуы заңдылық. Мүмкін 
қағаздан ештеңе оқығысы келмейтін шығар. Кім біледі?! Біреуге оқыған, 
ал біреуге тыңдаған ұнайды. Қабылдау бөлек.

 Менің түсінгенім бойынша, әр студент ерекше бір тұлға. Бір-

біріне ұқсауы мүмкін емес. Бәрінің бірдей кітапты ұнатуы не бірдей 
бейнематериал көруі, бірдей ойлануы міндетті емес. Сондықтан 
студенттің ішіндегі мотивациясын өшіріп алмай білім беру – мұғалімнің 
міндеті.

Мотивацияның да екі түрі болады. Бірі – сыртқы, екіншісі – ішкі. 
Негізі бізде сыртқы мотивация көбірек жұмыс істейді. Айталық ата-
анасы үйірмелерге қатыстырады, кітап әкеп береді, мұғалімдер оқымасаң 
жақсы баға қоймаймын дейді. Негізі сыртқы мотивация ішкі мотивацияны 
оятуға негізделуі керек. Ал бізде сыртқы мотивация бітсе, адамдар кітап 
оқымай қояды. 

Атап өту керек, университетте кітап оқитын балалар аз емес. 
– ІТ салаға қызығушылар көп пе?
– Иә, өте көп. ІТ салада білім алу – қазіргі тренд.
– Ал нәтиже шығаратындар ше?
– Қызылордалықтардың арасында да Googlе-де жұмыс істейтіндер 

бар. Ал институтқа келсек, студенттер әлі 1-курс оқитындықтан әзірге 
ештеңе айта алмаймыз. Негізі нәтижелі жобалар жасалуда. Дегенмен ол 
қарапайым халыққа көріне қоймас, бірақ жас ғалымдар өте көп.

– Қазір кең қолданысқа ие болған жасанды интеллект Chat 
Gpt туралы не айтар едіңіз? Бірі дамуға мүмкіндік береді десе, бірі 
жастардың дамуына кедергі дейді...

– Осыған қатысты мына бір жағдай есіме түседі. Англияда ХІХ 
ғасырда луддит деген оқиға болған. Тігін машинасының шығуына 
байланысты адамдар жұмыссыз болып қаламыз деген оймен наразылыққа 
шыққан. Бірақ одан адамдар жұмыссыз болып қалды ма?

 Chat Gpt-ге қатысты қазіргі пікірлер де осыған ұқсас болып көрінеді. 
Өйткені интернет шыққан кезде де көпшілік түсінбеді ғой. Қаласаңыз да, 
қаламасаңыз да технологиялық даму тоқтамайды. Chat Gpt-ді үйренумен 
қатар қолдану әдебін де білу керек. Уақыт үнемдеуден бастап, көптеген 
тиімділігі бар.

– Жастарға біліміңіз, ізденімпаздығыңызбен үлгі болатыныңыз 
рас. Оларға қандай кеңес айтар едіңіз?

– Алдымен ағылшын тілін үйреніп ал дер едім. Ғылыми 
ақпараттың қазір 80%-ы ағылшын тілінде жазылады. Одан кейін өз 
қызығушылығыңды тауып, сол бағытта еңбектену қажет. ІТ салада 
оқығаныңмен, осы салада жұмыс істеу керек деген қатып қалған заң жоқ. 
Кез келген сәтте бағытыңды өзгертуге болады. Сондай-ақ шетелде оқу 
қиын емес дегім келеді. 

Қазақта «Күш атасын танымас» деген керемет сөз бар. Адамдар 
өзінің қаншалықты күшті екенін, шамасының неге жететінін білмейді. 
Бізде ақылды жігіттер өте көп. Өзіне айтсаң, сенбейді. Сондықтан әркім 
Алланың ерекше жаратылысы екенін түсіну керек.

– Қандай кітаптар оқудасыз?
– Қазіргі уақытта «Атом әдеттер», «Кәсіпкер сахабалар» кітабын 

оқудамын.
– Сұхбат үшін рақмет!

Әңгімелескен Айдана ЖҰМАДИНОВА

Баспасөз конференциясы барысында 
«Мамандығым – Болашағым» 
бағдарламаның кеңсе басшысы Олжас 
Сәкенов Мемлекет басшысының тап сыр-
масына сәйкес және «Халық табысын 
арттырудың 2029 жылға дейінгі бағ-
дарламасы» кешенді жоспары аясында 
2022 жылдан бастап Қазақстанда өңірлік 
еңбек нарығының өзекті сұраныстарын 
ескере отырып, кадрлар даярлау 
жүйесін қайта форматтауға бағытталған 
«Мамандығым – Болашағым» жобасы 
сәтті жүзеге асырылып келе жатқанын 
атап өтті.

Жобаның негізгі мақсаттарының 
бірі – білім беру және еңбек 
ресурстары саласындағы өңірлік 
айырмашылықтарды теңестіру, сондай-
ақ еңбек өнімділігі мен халық табысын 
арттыру. Қазақстан экономикасы үшін 
білікті кадрларды даярлауға бағытталған 
«Мамандығым – Болашағым» жобасы 
аясында мектеп оқушылары мен 
студенттерге заманауи еңбек нарығының 
талаптарына сай кәсіптік бағдар беруге 
арналған инновациялық шешімдерді 
енгізу жалғасуда.

«Мамандығым – Болашағым» 
жастарды экономиканың болашақтағы 
сын-қатерлеріне дайындауға, оларды 
сұранысқа ие мамандықтарға бағыттауға 
және өңірлік ерекшеліктерді ескере 
отырып, олардың әлеуетін дамытуға 

бағытталған. Жобада ерекше назар Edu-
Navigator платформасына аударылған, 
ол – мектеп оқушылары мен кәсіби 
кеңесшілерге арналған кәсіптік бағдарлау 
құралы. Бұл платформа оқушыларға 
өздерінің кәсіби қалаулары туралы 
түсінік қалыптастыруға, мансаптық 
жолдарын болжауға және жеке 
бейімділіктері мен қызығушылықтарын 
ескере отырып, сәйкес мамандықтарды 
таңдауға көмектеседі», – деді Олжас 
Сәкенов.

Жоба жетекшісінің айтуынша, қазір  
100 000-нан астам мектеп оқушысы Edu-
Navigator платформасында тестілеуден 
өтті.

Жоба Алматы, Астана, Маңғыстау, 
Қарағанды және жаңа кәсіптердің 
салалық атластары енгізілген басқа 
өңірлерді қоса алғанда, елдің негізгі 
облыстарын қамтиды, сондай-ақ еңбек 
ресурстарының өңірлік карталары 
әзірленуде, олардың негізінде 91 
қазақстандық ЖОО-да 902 білім беру 
бағдарламасы қалыптастырылды.

Баспасөз конференциясында ҚР 
Ғылым және жоғары білім министрінің 
кеңесшісі Руслан Емелбаев «Study in 
Kazakhstan» көрмесі және ҚР Ғылым 
және жоғары білім министрлігі жүргізіп 
отырған мектеп оқушыларына кәсіптік 
бағдар беру жұмыстары туралы айтты.

Министрліктің бастамасымен және 

жергілікті атқарушы органдардың 
қолдауымен ел өңірлерінде «Study in Ka-
zakhstan» ауқымды көрмесі өткізіледі. 
Бұл көрме мектеп оқушыларына кәсіптік 
бағдар беруге бағытталған, оларға 
отандық оқу орындарында қолжетімді кең 
ауқымды білім беру бағдарламалары мен 
мансаптық мүмкіндіктермен танысуға, 
сондай-ақ болашақ мамандығын 
таңдауға көмектесетін жетекші мамандар 
мен университет өкілдерінен кеңес алуға 
мүмкіндік береді.

«Study in Kazakhstan» көрмесі биыл 
29 қаңтарда Қарағанды қаласында 
басталып, 12 ақпанға дейін Астана, 
Алматы, Тараз, Шымкент, Түркістан, 
Қызылорда қалаларында жалғасты. 
Көрмеге 32 мыңнан астам мектеп 

оқушысы, ата-аналар және кәсіптік 
бағдар беру мамандары қатысты. Іс-
шара барысында Аризона университеті, 
Жасанды интеллект мектебі (Seoul Tech), 
Ковентри университеті сияқты 20-дан 
астам шетелдік жоғары оқу орнының 
филиалдары, сондай-ақ Қазақстанның 
жетекші университеттері таныстырылды.

– Қазіргі уақытта ел бойынша 
наурыздағы ҰБТ өтіп жатыр, алда негізгі 
ҰБТ бар және талапкерлерге өз болашақ 
мамандығын таңдау қажет. «Study in Ka-
zakhstan» жәрмеңкесі – кәсіптік бағдар 
үшін таптырмас алаң. Сонымен қатар 
көрмеде балалар Мемлекет басшысының 
тапсырмасымен ашылған шетелдік оқу 
орындарының филиал өкілдеріне тікелей 
сұрақ қоя алады. Бұл – жастарымыз 

үшін елден шықпай-ақ шетелдік диплом 
алуға тамаша мүмкіндік, – деді Руслан 
Емелбаев.

Осы жылдың 3 сәуірінен бастап 
көрме өз жұмысын елдің батыс 
өңірлерінде жалғастырады, оның 
ішінде Ақтөбе, Атырау, Ақтау және 
Жаңаөзен қалаларында жаңа көрмелер 
мен іс-шаралар өтеді. Бұл іс-шаралар 
мақсатты білім беру гранттары және 
жастарға кәсіптік бағдар беру туралы 
ақпарат ұсынуға бағытталған. Олар 
халқы тығыз орналасқан және батыс 
өңірлердегі жастарға елдің жетекші 
оқу орындарында сапалы білім алуға 
мүмкіндік береді.

«АЖ» ақпарат

ҚАЗІРГІ ТРЕНД –ҚАЗІРГІ ТРЕНД –  
ІТ САЛАДА БІЛІМ АЛУІТ САЛАДА БІЛІМ АЛУ

Асхат ЕЛТАЕВ:Асхат ЕЛТАЕВ:

Басы 1-бетте

«МАМАНДЫҒЫМ – БОЛАШАҒЫМ»: 

КӘСІПТІК БАҒДАР БЕРУДІ ДАМЫТУ ЖӘНЕ КАДР ДАЯРЛАУ
ҚР Президенті жанындағы Орталық коммуникациялар 

қызметі базасында ҚР Ғылым және жоғары білім министрінің 
кеңесшісі Руслан Емелбаев пен ҚР ҒЖБМ Жоғары білім 

беруді дамыту ұлттық орталығының «Мамандығым – 
Болашағым» бағдарламасы кеңсесінің басшысы Олжас 

Сәкеновтің қатысуымен баспасөз конференциясы өтті. Баспасөз 
конференциясының тақырыбы «Мамандығым – Болашағым» 
жобасына, кәсіптік бағдар беруді дамытуға және елдегі білікті 

кадрларды даярлауға арналды.

Күлкі күні көңіл көтерудің тамаша мүмкіндігі 
болғанымен, оның да шекарасы бар. Әзіл ренжітуге, 
алдауға немесе қауіпке әкелмеуі керек. 

1 сәуір – тек әзіл күні ғана емес, күлкінің адамдарға 
тигізер пайдасын еске түсіретін сәт. Ғалымдар күлу 

иммунитетті нығайтып, стрессті азайтатынын 
дәлелдеген. Демек бұл күннің басты мақсаты – 
айналаға позитив сыйлау. Бірақ әр әзіл шынайы 
достық пен сыйластықтан аспауы керек.  Ал сіз 
бұл күні кімге қандай қалжың дайындадыңыз?

Мұнан бөлек, 1 сәуір – Халықаралық құстар 
күні. Халықаралық құстар күні 1906 жылы 

Құстарды қорғау туралы конвенция бекітілгеннен 
кейін атап өтіле бастады. Бұл күннің басты мақса ты 

– құстарды қорғау, олардың санын сақтап қалу және 
адамдарға экологиялық білім беру. Конвенцияның 
негізгі қағидаларына құстардың ұя салу және мекен 
ауыстыру кезеңінде қамқорлыққа алу, жойылып кету 
қаупі бар түрлерді сақтау, кейбір аңшылық түрлеріне 

шектеу қою және арнайы қорықтар ашу жатады. 
Құстар – табиғаттың ажырамас бөлігі. Қазақ халқы 
оларды тек тіршілік иесі ретінде ғана емес, сұлулық 
пен еркіндіктің символы ретінде бағалаған. Бұлбұлға,  
сұңқарға, асыл жарын аққуға теңеген. Ертеде хандар 
мен байлар бұлбұлды бағында сайратып, тоты құсты 
үйінде ұстап, аққуды көлінде жүздіріп, сұңқарды 
қолына қондырған. Осылайша, құстар әрдайым әсемдік 
пен байлықтың белгісі ретінде танылған. Бүгінде 
құстар әлемін қорғау – экожүйенің тұрақтылығын 
сақтаудың маңызды бөлігі. Қанатты достарымызды 
қорғау арқылы біз табиғатты да, өз болашағымызды да 
сақтаймыз.

Динара ЖҰМАДІЛ, 
Қорқыт ата атындағы Қызылорда 

университетінің  студент

Қазіргі таңдағы өзекті мәселенің 
бірі – скринигтен дер кезінде өту, 

қаралу. Скриниг – бұл аурудың 
белгілері әлі болмаған кезде ісікті 

ерте сатысында анықтау мақсатында 
жүргізілетін профилактикалық 

медициналық қарап-тексеруді және 
қосымша тексеру әдістерін 

қамтитын іс-шаралар. 

Ерте сатыда анықталған ісік толық емделуі 
мүмкін. Ал егер асқынып кетсе, ауруды емдеу 
күрделене түседі. Сол себепті скриниг өту 
маңызды және қатерлі ісіктің алдын алудың тез 
жолы. Скринигтік бағдарлама белгілі бір жас 
топтары үшін тегін жүргізіледі.

Скринг түрлері: 
– Сүт безі қатерлі ісігі – 40-70 жас әйелдер үшін;
– Жатыр мойын обыры – 30-70 жас әр төрт 

жыл сайын;
– Колоректальды скриниг – 50-70 жас ер мен әйел;
– Қан тамыр, қант диабетін ерте анықтау – 40-

70 жас ер мен әйелдер өтеді.
Онкоскринигтер қатерлі дерттің алдын алуға 

мүмкіндік береді. Сондықтан дер кезінде өтіп 
отырған жөн.

Ауыл тұрғындары медициналық пунк терде, 
фельдшерлік-акушерлік пунктерде дәрі герлік 
амбулаторияларда, аудандық емха надарда тегін 
тексеріле алады. Скриниг әр адам үшін маңызды!

Мауты БЕКПЕНБЕТОВА,
Абай ауылдық амбулатория аумақ мейіргері

Алдын алудың негізгі шара-
сы – вакцинация. Вакцина – 
тұмаудың алдын алу үшін ең 
сенімді қорғаныс. Тұмаудың 
алдын алудың ең тиімді тәсілі 
оған қарсы  екпе алу. Елімізде 
тұмау ауруының алдын алу 
мақ  сатында жергілікті бюджет 
есебінен «тәуекел топтағы» 
тұр  ғындарға (медицина қыз-
мет  керлері, медициналық 
ұйым  дарда медициналық бақы-
лау ға жататын балалар, алты 
айдан асқан жиі ауыратын 
балалар, жетім және ата-ана-
сының қамқорлығынсыз қал-
ған балаларға арналған білім 
беру ұйымдарының, бала лар 
үйлерінің балалары, меди-
циналық-әлеуметтік мекеме -
лердің (ұйымдардың) қыз мет-
терін алушылар, жүкті ліктің 
2-ші немесе 3-ші три местр-
ін дегі жүкті әйелдер, жүрек–
тамыр жүйесі мен тыныс 
алу органдарының созыл ма-
лы аурулары бар және эпи-
демиологиялық көрсет кіш тер 
бойынша) тұмауға қарсы егу 
жұмыстары жүргізілуде.

Вакцинация халықты тұмау 
вирусын жұқтырудан қорғап 
қана қоймайды, сонымен қатар 
асқынулар мен өлім-жітімді 
ай тарлықтай төмендетуге кө-
мектеседі.

ЖРВИ/тұмаумен сырқат-
та нудың өршуі кезеңін де 
специфиалық профи лак тикадан 
басқа, қала тұр ғын дарына 
спецификалық емес про филак-
тиканың жалпы шара ларын 
сақтау ұсынылады:

– ЖРВИ-мен ауыратын 
науқастармен жанасудан аулақ 
болыңыз, ал егер байланыс сөз-
сіз болса, онда маска киіңіз;

– ауруға шалдыққан жағ-
дайда үйде болу, өзін-өзі ем-
деумен айналыспау, меди-
цина қызметкерін шақырып, 
отбасы ортасында немесе 
ұжымда болған кезде маска 
кию, дәрігердің тағайындауы 
бойынша ем алу қажет;

– түшкіру және жөтел 
кезінде аузыңызды қолыңыз бен, 
майлықпен, орамалмен жауып, 

қолыңызды мүмкіндігінше жиі 
жуыңыз;

– иммундық жүйені арттыру: 
С витаминін және дәрігердің 
ұсынысы бойынша басқа дәрі-
дәрімектерді қолдану;

– қашықтықты сақтау, көп 
адам жиналған іс-шараларға 
қатысуды азайту қажет, әсіресе 
ЖРВИ, тұмау ауруының кө-
терілуі кезеңінде, үй-жайларды 
ылғалды тазалау өткізіп, жел-
дету керек;

– сырқаттанған балаларды 
ұйымдастырылған ұжымдарға, 
мектепке дейінгі балалар меке-
мелеріне жібермеу.

Тұмаудың өршуі кезеңінде 
келесі алдын алу шараларын 
ұсынамыз:

– тұмау ауруының белгілері 
бар адамдармен байланыста 
болудан аулақ болыңыз;

– адамдар көп жиналатын 
жерлерде болу уақытын қыс-
қартыңыз;

– медициналық маска киіп, 
оны әр 3 сағат сайын ауыс-
тыруға тырысыңыз;

– қолыңызды сабынмен 
үнемі жуыңыз;

– ылғалды тазалауды жүр-
гізіңіз, үй ішіндегі ауаны жиі 
желдетіп, ылғалдандырыңыз.

Тұмаудың ауыр зардапта-
ры мен асқынуларын болдыр-
мау үшін өзін-өзі емдеумен 
айналыс пау керек, дереу ме-
дициналық көмекке жүгіну 
керек.

Осы қарапайым ережелерді 
сақтау тұмау мен ЖРВИ-дің 
алдын алуға көмектеседі.

М.УТЕУЛИЕВА, 
Көпбейінді облыстық 

ауруханасы
№1 реабилитация 

бөлімшесінің мейіргері

АУЫЛЫМА
Күйбеңі таусылмайтын қала деген,
Қайтшы ауылға, тыныста даламенен.
Ел қалаға ағылып жатса-дағы,
Маған салса, ауылда қала берем.

Суына не жетеді ақ қайнардың,
Шабытымды ауылыма қақ байладым.
Ауылдың адамдары адал шіркін,
Бұзылмасын кең көңіл, ақ қаймағың.

Қартайған Қаратауым қалпында тұр,
Шығады Қаратаудың артында нұр.
Қалам алсам, ауылды жаза берем,
Ауылымды сағынған қалпым ба бұл?!

Ауылдың түтініне не жетеді?
Бәрі ауылды неліктен сөз етеді.
– «Ауылда не бар дейсің, қала жақсы»
Деген сөз мына мені мезі етеді.

АНАҒА
Біреуге анасын бір көру қайғы,
Анадан артық адам табылмайды.
Ана жүрек баласы қандай болсын,
Бәрібір бәрін бірдей қабылдайды.

Анашым, мақтанамын сеніменен,
Әкемдей-ақ болсыншы сері деген.
Мен үшін тамған сенің көз жасыңды
Өтеймін мына маңдай терімменен.

Әлдиің құлағыма құйған әнің,
Әкемді құрметтеуің, сыйлағаның, 
Дәл өзіңдей адал жан табу үшін,
Мен әкемдей болам деп ұйғарамын.

Мен сенсіз бұл өмірге сия алмадым,
Қуантсам деп қаншама қиялдадым.
Сағынсам суретіңе қарап қойып,
Сағынбастай өзімді жиі алдадым.

ҚАРЫНДАСҚА
Алтыным, алаңдама ағаң барда,
Табаныңа бір тікен қадалғанда.
Жаным шығып кетердей, қарындасым,
Жалғызым, ағаң үшін жаралғанда.

Қарындасым, қанатты қарлығашым,
Ол үшін жоқ нәрсені бар қыласың.
Қанша жерден қаталдық танытсаң да,
Алыстаса жаныңнан сағынасың.

Көтересің бауырдың еркелігін,
Көтересің өмірдің ауыр жүгін.
Қанша жерден қырсықтық танытсаң да,
Ағаң үшін қымбатсың, ерке гүлім!

МАХАББАТ 
ДИАЛОГЫ

– Ғашықпысың?!
– Әрине ғашық болдым, мен оны 

бір көруге асық болдым.
– Ал қазірше?
– Ал қазір арамыз суып кетті,
Сезімді емес оқуын қуып кетті.
– Сәті туса кездесудің не істейсің?!
– Әрине халін біліп жөн сұрайсың, 

бірақ тиіспейсің
– Неге оны құшақтаудан қор қасың?
– Танып тұрып танымайтындай 

болған соң!

Ералы ЖАЛҒАСБАЙ, 
Қорқыт ата атындағы Қызылорда 

университетінің 1-курс студенті

Науқастанған адамда қызу болады, басы ауырып, 
әлсіздік байқалады. Сонымен қатар жүрек айну, тәбетінің 
болмауы, ұйқы бұзылысы, бұлшық еттерінің ауырсынуы, 
қызыл иектің қанауы, делсал болу сынды белгілер кездеседі. 
Кілегей қабаттарда геморрагиялық энантемалардың болуы, 
петехиальды бөртпелер, қан кету, іштің ауырсынуы да 
байқалуы мүмкін.

Бұл аурудың туындауына не себеп болуы мүмкін? 
Эпидемиологиялық анамнезге келсек, Конго – Қырым 
геммо рагиялық қызбасы анықталған эндемиялық ошақта 
орналасуы, кене шағуы немесе кенемен байланыста болуы, 
жануарлармен жұмыс істейтіндер, мал терілерін өңдеу, мал 
сою кезінде, науқастың қаны арқылы, сонымен қатар ашық 
аймақтарда, табиғатта дем алу кезінде де ауру пайда болуы 
мүмкін.

Клиникалық көрінісіне келсек, инкубациондық 
кезең 2-14 күн аралығын құрайды. Ауру ағымы 
бастапқы және өршу, реконвалесценция 
сынды 3 кезеңді қарастырады.  

Аурудың басталуы кезінде қалтырау, 
дене қызуының алғашқы тәуліктен бастап 
38-40С-қа көтерілуі, бас ауруы, делсалдық, 
буын, бұлшықет, іштің ауруы, жүрек айнуы 
және беттің, мойынның, кеуденің жоғарғы 
бөлігінің гиперемиясы, склера, конъюктивалардағы 
қан тамыр ларды иньецирленуіне әкеледі.

Өршу кезеңінің 3-6 күндері геммора-
гиялық синдром көрініс береді. Ішінде, 
кеуденің бүйір аймақтары, аяқ-қол-
дарда гемморагиялық бөртпелер 
болуы, кілегей қабаттары, мұрын 
асқазан-ішектік, жатырлық қан құйы-
лулар DVC синдромының өршуін көр-
сетеді. Гемморагиялық көріністердің қар-
қындылығы және ұзақтығы аурудың ауырлық 
дәрежесін көрсетеді.

Қосымша интоксикация симптомдары өршиді. ИТШ 
дамуы мүмкін, өлім жедел жүрек-қан тамыр жетіс-
пеушілігінен болуы мүмкін. Науқастардың 10-20%-нан 
менингеалды симптомдар анықталуы мүмкін. 

Аурудың қолайлы ағымында қызба 1-ден 12 күнге дейін 
созылады. «Екітолқынды» температуралық қисық 3-5 күні 
төмендеуімен айқындалады.

Геммарогиялық синдром – кеуденің бөлігіндегі петехиал-
ды бөртпе, теріастылық қан құйылулар, иньекция орын-
дарынан, бұғанаасты кататерінен қан кету, мұрынан қан 
кету, мелена, асқазаннан қан кету болуы мүмкін.

Барлық тұрғынды қауіпсіздік шараларын сақтауға 
шақырамыз. 

Ғалия ТОПЖАРҒАНОВА,
Көпбейінді облыстық аурухана 

қабылдау бөлімшесінің мейіргері

1 сәуір қандай күн?
Күн райының жылып, айналаның шуаққа бөленетін шағы сәуір жадымызда мерекесі аз 

айдың бірі ретінде сақталған. Дегенмен біз білмейтін күндер де бар екен. 
Алдымен, бүкілхалықтық бейресми мерекеден бастасақ. «1 сәуір ешкімге сенбе» деп 

қалжыңдасамыз. Яғни, бұл – күлкі күні. Италияда бұл күн «Ақымақтар» күні, Англияда 
«Көңілді алдаушылар күні», Шотландияда «Көкек күні», Жапонияда «Қуыршақтар күні», 

АҚШ-та «Ақымақтар күні» деп аталады екен.  Күлкі күнінің нақты пайда болу себебі 
белгісіз. Бір нұсқа бойынша, бұл дәстүр Еуропада Григориан күнтізбесіне көшкен 

кезде қалыптасқан. Орта ғасырларда кей елдер жаңа жылды 25 наурыздан бастап, 
1 сәуірге дейін тойлаған. Кейін күнтізбе өзгергенде, көне дәстүрді ұстанғандарды 

«сәуір ақымағы» деп қалжыңға айналдырған. Басқа дереккөздер бұл күнді 
Францияда XVI ғасырда басталған дәстүр деп санайды. Кейбір зерттеушілер 

оны тіпті Рим империясы мен үнділік Холи мерекесімен байланыстырады.  
Кейбір деректерде бұл күнді тойлау Францияда бастау алған деседі. Ежелгі 

римдіктер де ақпанның он жетісінде «ақымақтар мерекесін» атап өткен. 
Шығыс Үндістанда наурыздың отыз бірінде «қалжыңдау салты» ежел-

ден етек алған екен.

Конго-Қырым геморрагиялық 
қызбасы – жедел вирусты табиғи-

ошақты, трансмиссивті жолмен берілетін, 
Bunyaviridae тұқымдастығының, 

Nairovirus туыстастығының вирусымен 
шақырылатын қызба, жалпы 

интоксикация, геморрагиялық синдроммен 
және ауыр ағыммен жүретін ауру.

КОНГО-ҚЫРЫМ 
ГЕМОРРАГИЯЛЫҚ 
ҚЫЗБАСЫ ТУРАЛЫ 

НЕ БІЛЕМІЗ?

ЖІТІ РЕСПИРАТОРЛЫҚ ВИРУСТЫҚ 
ИНФЕКЦИЯНЫҢ АЛДЫН АЛУ

Жіті респираторлық вирустық инфекциялар (ЖРВИ) – тұмау вирустарынан, түрлі 
респираторлық вирустардан-парагрипп, аденовирустар және респираторлық-синцитиальды 
вирустардан туындайтын, ауа-тамшылары арқылы берілетін және тыныс алу жолдарының 
шырышты қабығының зақымдалуымен қатар жүретін аурулардың жоғары контагиозды 
арулар тобы. Инфекция ауа-тамшылары арқылы: жөтелгенде, түшкіргенде, қарым-қатынас 
барысында жұғады, сондай-ақ байланыс-тұрмыстық жолы арқылы: жалпы ыдыс-аяқтар, 
сүлгілер қолданған кезде және де лас қол арқылы беріледі.

СКРИНИГ – ДЕНСАУЛЫҚ САҚТАУДЫҢ НЕГІЗІ

СЫР ЕЛІ – 
СЫРЛЫ МЕКЕН

Сырдың суы толқып ағып,
Күмбірлейді күй шертіп.
Көне тарих, ұлы дәуір,
Бабалардан жеткен үміт. 

 Бұл өлкеде жыр тұнады,
 Сан ғасырдың сыр тұрағы.
 Еңбекпенен өркендеген,
 Берекелі – нұр қонағы.

Киелі жер – Сыр өлкесі,
Текті елдің төрдегі есігі.
Гүлдене бер, жайнай берші,
Мәңгі жасап, көркейе түсші.

ҚАЗАҚ ӘДЕБИЕТІ
Қазақтың сөзі – жыр-дастан,
Тарихтан қалған сырласқан.
Бабадан жеткен мұра боп,
Жүректермен сырласқан.

 
 Абай айтты – білім ал,
 Ыбырай қосты – оқы, тап.
 Мағжан жыры от болып,
 Оятты талай ұлыны ақ.

Мұхтар жазды ұлт жайын,
Қасым жырмен ұран қып.
Төлегеннің мөлдір сөзі,
Махаббатты жыр ғып құнт.

Әдебиет – елдің айнасы,
Ұрпаққа жетіп жайнашы
Өшпес мұра, мәңгі өлең,
Ұлттың биік санасы. 

Ернұр МҰХАМЕДИЯР,
М.Сужиков атындағы 
№6 мектеп оқушысы

Қазақстанның футболдан ұлттық құрамасы Наурыз 
мерекесінің қарсаңында екі матч өткізіп үлгерді. 

Құрама ойыншылары Станислав Черчесов кеткелі 
бірінші ойындарын өткізіп, жаңа бапкер Али Алиевтің 

баптауымен жасыл алаңға шығып, ел намысын қорғады. 
Бастаманы жақсы деп, не жаман деп те айта алмаймыз. 

Рас, бұрынғы олқылықтардың ізі түбегейлі жойыла қойған 
жоқ. Құрамадан да аса бір өзгешелік байқамадық. Бірақ 
кей ойыншылардың алаңға шыққаны шынымен көңіл 

қуантты. Ол жайлы да кейінірек тарқата кетеміз. Сонымен, 
ұлттық құрама Әлем чемпионатына жорығын қалай 

бастады? Қалай жеңілдік, қалай жеңдік, шолу жасайық.

Ең алдымен Уэльске қарсы өткен ойынға 
тоқталайық. Наурыз айының 22-інде өткен ойын 
британдықтардың 3:1 жеңісімен аяқталды. Рас, 
таңғалдыратын нәтиже емес. Біздің құрама 
әу бастан-ақ аутсайдер саналғаны бесенеден 
белгілі. Көбіне басымдықты Алиевтің келуімен 
не өзгеріс болды, соған бердік. Черчесов бұған 
дейінгі құрама схемасына көңілі толмай, ойынды 
төрт қорғаушымен бастауды жөн көріп еді. 
Бірақ тактикалық тұрғыда ойнауға әлі қауқары 
жете қоймаған құрама үшін Еуропаның белді 
құрамаларына қарсы аталған ойын стилі әбден 
қиынға соқты. Норвегиялықтарға қарсы тең 
ойынмен мақтанбасақ, жылды голсыз өткіздік. 
Алиев болса сол баяғы Адиевтің футболын жөн 
есептеген секілді. Осылайша байырғы 5-4-1 
схемасына қайта оралдық.

Негізгі құрамға келер болсақ, өзгеріс жоқ 
емес, бар. Шақыртылған құрамның өзінен 
бұған дейін екі-үш жылға жуық қақпа торын 
күзеткен Шацкийді байқамадық. Бұл жолы 
«Қайрат» қақпашысы Заруцкий 31 жасында 
ұлттық құрамадағы дебютін өткізді. Сондай-ақ негізгі шабуылшы етіп 
қызылордалық «Қайсардың» ойыншысы Айбар Жақсылықов алаңға 
шықты. Бақтияр Зайнутдиновтың алған жарақаты командаға оңайға 
түскен жоқ, оның орнын Серікжан Мужиков басты. 

Алиев матч алдында ең басты міндет – Уэльстің қарқынына төтеп 
беру екенін атап өткен еді. Жалпы, қазақстандықтар алаң иелерінің 
жоғары жылдамдығына лайықты жауап қайтарды деуге негіз бар. 
Валлийліктер допты 70% уақыт бойы бақылағанымен, Алиевтің 

командасын толықтай басымдықпен ойнауға мәжбүрлей алған жоқ. 
Тіпті, алғашқы қауіпті сәтті қонақтар жасаған болатын – төртінші 

минутта белсенді ойнаған Самородов қатарынан екі рет соққы жасап, 
бірақ сәтті болмай, тек бұрыштама добына ие болды. Дегенмен 

Қазақстан құрамасы үшін ең өкініштісі Уэльстің бірінші шабуылын 
жіберіп қоюында. Бұрыштама добын орындағаннан кейін Крейг 

Белламидің ойыншылары доптан айырылып қалды, бірақ 
Мужиков өз айып алаңындағы Тағыбергенге тәуекелді пас 
берді. Қарсылас қысым көрсетіп жатқанда, ол допты бірден 
алысқа тебудің орнына тоқтатуды жөн көріп қателік жасады. 
Осы сәтте хавбекке қарсы қарқынды қысым жасалып, ал 
Джеймстің соққысы Марочкинге тиіп, есеп ашылды.

Бұл голдан соң Уэльс ойыншылары шабуылды одан әрі 
үдетіп, мінез көрсетті. Қазақстандықтарда қорғаныстан басқа 

шара болмады. Тек Чесноков бастаған шабуылдардың бірінде 
айып алаңында доп қолына тиіп кеткен Робертстің арқасында біздің 

пайдамызға он бір метрлік пенальти берілді. Тағыберген мүмкіндікті 

мүлт жібермеді. Онсызда басы былыққа толып, өз клубының 
наразылығына ұшырап жүрген Асхат егер бұл пенальтиді қисық 
тепкенде, мүмкін осы ойынның нағыз антиқаһарманына айналар ма еді.

Бірінші тайм бағымызға орай тең есеппен аяқталды. Алайда 
«валийліктер» екінші тайм бастала салысымен біздің қорғаныс шебінің 
әбден зығырданын қайнатты. «Тоттенхэмдік» қорғаушы Бен Дэвис 
қақпашы Александрдың қателігін оңды пайдалана алды. Осылайша 
Уэльс құрамасы есепті еселеді.

Ойын жүрмей жатыр, командаға тың ойыншылар керек. Осы 
тұста қосалқы құрамда отырған екі бриллиант 16 жастағы жақында 
ғана лондондық «Челсидің» қатарын толтырған Сәтпаев пен араға үш 
жыл салып құрамаға қайта оралған, сол аралықта тактикалық тұрғыда 
нағыз мықты жартылай қорғаушы болып үлгерген Георгий Жуков 
алаңға шықты. Екі ойыншы да келе салысымен команадаға жаңа дем 
берді десек болады. Сәтпаев басқа ойыншыларға қарағанда басқаша 
ойланатындығы, техникалық басым екендігі көзге оттай басылды. 
Корпуспен жұмысы, темпті бақылауы шынымен риза қылды. Ал Жуков 
болса әр допқа жармасып, прессингте үлкен көмегін тигізді. Ол да 
шетел көрген ойыншы екені көрініп тұр.

Дегенмен тың ойыншылардың қосылуы құрамаға дем бергенмен, 
гол әкелмеді. Керісінше, ойынның соңғы минутында матчқа жаңадан 
қосылған Матонда есепті 3:1-ге жеткізіп, құрама ӘЧ-на іріктеу кезеңінің 
бірінші ойынында жеңіліс тапты. 

Араға үш күн салып ұлттық құрама Лихтенштейнмен кездесті. Тағы 
да қонақта. 12 жыл бойғы жеңіссіз серияны бұзуға таптырмас мүмкіндік. 

Бұл жолы Алиев құраманы жандандыруды жөн көрген секілді. Бірақ 
бұған дейінгі схемадан ауытқыған жоқ. Алдыңғы кездесуде жақсы 
ойнаған Сәтпаев пен Жуков бастапқы құрамда. Ал оң жаққа Астановты 
сынап көруді құп көрген екен. 

Бірінші тайм бастала салысымен екі құрама да допқа таласумен 
болды. Матч барысынан-ақ құрама жанкүйерлері қазақстандық 
аяқдопшылардың нашар ойнап жатқандығын айтып, наразылығын 
білдірді. Тек ойынның соңғы жағында ғана қазақстандық ойыншылар 
есеп ашты. Гол авторы – Максим Самородов. Быстровтың оң қапталдан 
әуелете берген пасын оңтайлы пайдаланған «Ахматтық» вингер екінші 
голға да үлесін қосты. Нақтырақ айтқанда, үш минут өткен оның берген 
кроссын кеше ғана құрамадағы мансабын аяқтаған Марочкин соғып, 
есепті 0:2-ге жеткізді. Осы сәттен бастап-ақ жеңіске сенімді болдық.

Екінші тайм шыны керек, іш пыстырарлықтай өтті. Екі команда да 
гол ұруға жөнді талпынбаған да секілді. Бірінші таймдағы нәтижемен 
құраманың бұл ойыны да тамамдалды. Негізгі құрамға бірінші рет 
шыққан Сәтпаев алғашқы ойынындағыдай қарқын көрсете алған жоқ. 
Жалпы, жеңіс пен үш ұпайдан басқа қуантарлықтай ойынды отандық 
аяқдопшыларымыз тарапынан байқамадық.

Екі ойын қорытындысынан байқағанымыз, құрама жігіттерінде соңғы 
жылдағы сәтсіздікті жоюға ниет бар секілді. Десе де оған реализация 
жасауға клубтық деңгейдегі ойын, яғни практика жетіспейтін секілді. 
Қос қапталдағы Вороговский де, Быстров та «Астана» клубының 
қосалқы құрамының ойыншыларына айналды. Былтыр ғана Испания 
жастарын тәлтіреткен Кенжебек те біз күткен үмітті ақтамады. Ал 
Сәтпаевты қалай болса да даттай алмаймыз. Өз жасына тән, тіпті артық 
ойын өрнегін көрсете алды. Бірақ бірінші минуттан алаңға шығуға әлі 
ерте секілді. Келесі ойындар маусым айында басталады. Жігіттерге 
сенім артамыз. Али Алиев адаптациясы жемісін береді деген үміттеміз.

Саят АСҚАРҰЛЫ

Қазіргідей қимыл 
аз уақытта спортпен 

шұғылданудың маңызы 
зор. Өзіңді еркін сезініп, 

денсаулығыңның 
нығаюына да септігі мол. 
Сондықтан да болар бұл 
күні жасөспірімдер түрлі 

спорт үйірмелеріне барады. 
Соның ішінде таэквондомен 

шұғылданатын жастар 
қатары көбейіп келеді. 

Оның үстін жетістіктері 
де көңіл қуантады. Оған 

жуырда ғана Ақтау 
қаласында өткен жарыстың 

қорытындысы дәлел. 
Ақтау қаласында таеквондо 

GTF бағдарламасы бойынша 
юниорлар және жасөспірімдер 
арасында Қазақстан Республи-

ка сы ның чемпионаты өтті. Бай-
рақ ты бәсекеде еліміздің түк-
пір-түкпірінен жиналған жас 
спорт шылар өзара сынға түсіп, 
бақ сынады.

Аталмыш чемпионатта 10-11 
жас аралығындағы спортшылар 
әр салмақ дәрежесінде сайысты. 
Жарысқа Қызылорда қаласынан 
4 жаттықтырушының жетекші-

лігімен 19 спортшы қатысты. 
Нәтижесінде оқ бойы оза шап-
қан Серікбол Алтай 23 келі 
салмақ дәрежесі бойынша үздік 
болып, алтын медальға қол 
жеткізді. Сондай-ақ бәсекеде 
Айару Қуанышта құр қайтпай, 
қоржынға қола жүлде салды. 

«АЖ» ақпарат

Іс-шараға Қызылорда облысының дене 
шынықтыру, спорт және туризм басқармасы 
басшысының орынбасары Жігер Айекешов, 
Бадретдинов Раистың жұбайы Эльмира Ришатқызы 
және спорт саласының ардагерлері қатысты. 

Ашылу салтанатында алғы сөз алған басқарма 
басшысының орынбасары Жігер Оңдасынұлы 
өңірде велоспортты дамыту бағытында қолға 
алынған ауқымды жұмыстарды баяндап, жарыс 
қатысушыларына сәттілік тіледі.

Сондай-ақ спорт саласының ардагерлері 
де велоспортты дамытуға арналған байрақты 
бәсекенің жоғары деңгейде өтуіне сенім білдірді. 

Айта кетейік, аталмыш жарысқа Алматы, 
Атырау, Қостанай, Түркістан, Шығыс Қазақстан, 
Маңғыстау, Қызылорда облысы және Астана, 
Алматы, Талдықорған қалаларынан келген 11 
команда өзара сынға түседі. 

«АЖ» ақпарат

ҰЛТТЫҚ ҚҰРАМА ЖОРЫҒЫН 
ҚАЛАЙ БАСТАДЫ?

ВЕЛОСПОРТТАН РЕСПУБЛИКАЛЫҚ 
ТУРНИР БАСТАЛДЫ

Қызылорда қаласында Қаз ССР-на Еңбек сінірген жаттықтырушы Ли Валентин Захаровичты 
еске алуға арналған және КСРО спорт шебері Бадретдинов Раис Салиховичты еске алуға арналған 
тас жолдан 15-16 жас аралығындағы жасөспірімдер арасында республикалық веложарыстың 
ашылу салтанаты өтті. 

ТАЕКВОНДОДАН ҮЗДІК НӘТИЖЕ ТІРКЕЛДІ

ҚОРҚЫТ АТА УНИВЕРСИТЕТІ – МОНҒОЛИЯДАҚОРҚЫТ АТА УНИВЕРСИТЕТІ – МОНҒОЛИЯДА

ММенің жетістігім –енің жетістігім –  

Қорқыт ата 
атындағы Қызылорда 
университетінің 
өкілдері ҚР Сыртқы 
істер министрлігі мен 
Отандастар қоры 
ұйымдастырған 
көрмеге қатысты.  Білім 
көрмесі алғаш рет 
Монғолияның Баян-
Өлгей аймағында өтті.

Бизнес ашу – батылдық пен табандылықты қажет 
ететін тәуекелге толы қадам. Екінің бірі қауіпке 
басын тігіп, бұрыс қадам жасағысы жоқ. Алайда бұл 
мүмкін емес деген сөз емес. Себебі өзге елде кәсіп 
бастап, нағыз батырлық танытқан Айжан Тоқай бұл 
сөзімізге дәлел. Қытайда компания ашып, бүгінде 
20 зауытпен тікелей жұмыс істеп, сонымен 
қатар TikTok платформасында да табыс табуды 
үйретіп жүрген бизнес өкілімен сұхбаттасудың 
сәті түсті.

– Көрмеде оқу орнының 
артықшылықтары, білім беру 
бағдарламалары, қос дипломды 
білім беру бағдарламалары, 
академиялық ұтқырлық, оқу 
жүйесі туралы мәліметтер 
берілді. Басты мақсатымыз – 
шетелдік азаматтарды, оның 
ішінде Моңғолия жастарын 
университетте білім алуға 
ынталандыру, – деді Рекрутинг 

және мансап бөлімінің басшысы 
Асхат Мырзабай. 

«Моңғолиядағы 
Қазақстандық білім күндері» 
көрмесіне жиырмаға жуық 
қазақстандық жоғары оқу 
орнының өкілдері қатысып, 
1500-ден астам мектеп бітіруші 
түлекке ақпараттық түсіндірме 
жұмыстарын жүргізді.

«АЖ» ақпарат

– Бұл кезекті тамаша батл болды: 
мықты стартаптар, жоғары деңгейде 
ұйымдастырылған іс-шара. Қазылар 
алқасы ерекше қуантты – саланы терең 
білетін, тәжірибелі мамандар. Олар нақты 
әрі мәнді сұрақтар қойды. Біздің жобаға 
келсек, инвестициялық раундты аяқтауға 
жақынбыз. Сәуірде қорытындылап, 
Орталық Азияда белсенді масштабтауды 
бастаймыз. Қазірдің өзінде Қазақстаннан 
бөлек, Өзбекстан мен Әзербайжанда 
әлеуетті серіктестеріміз бен клиенттеріміз 
бар, банктермен келіссөздер жүргізіп 
жатырмыз. Алдағы жыл маңызды 
оқиғаларға толы болмақ, командамызды 
кеңейтіп, әзірлеушілер іздеп жатырмыз. 
Жаңа мүмкіндіктерді тағатсыздана күтеміз, 
– деді Дәулет Айтмақанов.  

AI Startup Showdown байқауы қысқа 
питчинг форматында ұйымдастырылды. 
Яғни, әр стартапер өз жобасын 3 минут 
ішінде таныстырып, кейін қазылар 
алқасының сұрақтарына жауап берді. 
Төрешілердің құрамында Higgsfield 
AI бас директоры Ерзат Дулат, Kepl.
ai негізін қалаушы Ербол Көпжасар, 
Black Ice AI стартапының бас директоры 
Элисар Нұрмағамбетов болды. Қазылар 
алқасы стартаптардың технологиялық 
шешімдеріне, нарыққа бейімділігіне және 
бизнес-моделіне баға берді. 

Үздік үштіктегі стартаптардың 
қатарында Pleep пен Foody.ai бар. Оларға 
$3000, $2000 көлемінде қаржылай сый 
табысталды.  Ал байқауда жалпы  13 
AI-стартап таныстырылды. Олардың 
қатарында инсультті оңалтатын Flection.ai  
цифрлық терапия платформасы,  визуалды 
ақпаратты талдайтын Bizdin.ai ЖИ-агенті, 
әлеуметтік желіде контент генерациясын 
автоматтандыратын RE:Create AI сервисі, 
қатерлі ісікті ерте диагностикалайтын 
OncoZero.AI, оқиғалардың алдын алуға 
бағытталған Protector AI мен бизнес үшін 
кешенді цифрлық шешім ұсынатын KOZ 
AI жобасы бар.

Айта кетейік, AlmatyFair.ai  көрмесіне 
Қазақстан мен Өзбекстаннан сала 
көшбасшылары мен халықаралық 
инвесторлар қатысты. Көрмеде Gov-
Tech, BigTech және Smart City бағыттары 
бойынша жаңа технологиялар ұсынылды. 
Сондай-ақ панельдік сессиялар, IT-
компаниялар аймағы, стартап аллеясы 
және робототехника шоу-аймағы жұмыс 
істеді.  

Інжу МАРЖАН

– Бизнес бастау үшін қажетті ең 
бірінші ресурс, ол – ақша. Алайда 
кәсіпкерге қаражаттан бөлек не 
керек екені туралы айта бермейміз. 
Осы туралы өз пікіріңізбен 
бөліссеңіз...

– Иә, көпшілік бизнесті бастау үшін 
ең бірінші ақша керек деп есептейтіні 
рас. Алайда ақша – тек бір ғана фактор. 
Нағыз кәсіпкер ақша ғана емес, басқа 
да маңызды ресурстарды ескергені жөн.

Осыған тереңірек тоқтала өтсем. 
Кәсіп бастамас бұрын сол саланың 
қыр-сырын меңгеру керек. Нарықты 
зерттеп, бәсекелестерді талдап, 
тұтынушылардың қажеттіліктерін 
түсіну маңызды. Оған қоса қаржылық 
сауаттылық, маркетинг және сату 
стратегиялары туралы біліміңіз болса 
артықтық етпейді. 

Кәсіпкерге төзімділік, тәуекелге 
бара білу, шешім қабылдай алу және 
жылдам бейімделу қабілеті керек. 
Табандылық пен еңбекқорлық болмаса, 
үлкен нәтиже күтудің өзі қиын. Жай 
ғана идея емес, нарықта сұранысқа 
ие болатын және бәсекелестерден 
ерекшеленетін бизнес-модель қажет. 
Бұл – сіздің бизнесіңіздің негізі. 

Кәсіпте жалғыз жетістікке 
жету қиын. Жетістікке жеткен 
кәсіпкерлермен, инвесторлармен, 
серіктестермен, жеткізушілермен 
байланыс орнату керек. Дұрыс 
адамдарды тану – жаңа мүмкіндіктер 
ашады. Керемет өнім немесе қызмет 
ұсыну аздық етеді, оны нарыққа дұрыс 
шығару керек. Қалай жарнамалау, 
кімге сату, қандай платформада 
жылжыту керектігін білу өте 
маңызды. Жақсы қызметкерлер мен 
серіктестер бизнестің табысты болуына 
ерекше ықпал етеді. Бір адам бәрін 
жасай алмайды, сондықтан кәсіби 
мамандарды жинақтау қажет. 

Бизнес қиындықтарға толы. 
Егер нақты мақсатыңыз бен ішкі 
мотивацияңыз болмаса, алғашқы 
қиындықтарда-ақ беріліп кетуіңіз 
мүмкін. Ақша бизнесті бастауға 
көмектеседі, бірақ ол жалғыз шешуші 
фактор емес. Егер жоғарыдағы 
факторлар болмаса, қаражаттың болуы 
да бизнесті сәтті жүргізуге кепілдік 
бермейді. Ең бастысы – дұрыс білім, 
стратегия және табандылық деп атар 
едім.

– Қытайда компания 
ашқан жалғыз қазақ қызысыз. 
Айтыңызшы, осы бағытта жетістікке 
жету үшін қандай қағидаларды 
ұстандыңыз? Жат елде жүріп 
мұндай батыл қадам жасауға қайдан 
мотивация алдыңыз?

– «Шешінген судан тайынбас» 
демекші, өзге елде компания ашу менің 
алға қойған мақсаттарымның бірі 
еді. Бұл қадам менің мойныма үлкен 
жауапкершілік жүктеді. Мақсатым – 
Қытай мен Қазақстан арасындағы сауда 

байланысын 
нығайтып, 
өз елімнің 
экономикасына 
үлес қосу. Сондай-
ақ еліме сапалы 
тауарды қолжетімді 
бағада жіберу. 

Бизнес 
бастамас бұрын 
Қытайдың 
нарығын, 
логистика 
жүйесін, салықтық 
және заңнамалық 
талаптарын жан-жақты 
зерттедім. Білімің болмаса, 
үлкен қателіктер жіберуің мүмкін. 
Өздеріңіз білетіндей, жат елде 
компания ашу – үлкен тәуекел. Бірақ 
«қорыққандыкі емес, қимылдағандікі» 
деген қағиданы ұстандым. Кез келген 
қиындыққа дайын болу керек екенін 
түсіндім.

Қытайда бизнес жүргізу үшін 
жергілікті тілді, мәдениетті, 
менталитетті түсіну маңызды. Тек 
ағылшын тілімен шектеліп қалмай, 
қытай тілін үйренуге мән бердім. Бұл 
маған серіктестер табуға және сенімді 
қарым-қатынас орнатуға көмектесті.

Қытайда бизнестегі ең маңызды 
дүние – байланыс (networking). 
Кәсіпкерлермен, жеткізушілермен, 
әртүрлі саланың мамандарымен 
байланыс орнату арқылы көптеген 
мүмкіндікке жол ашылды.

Қиындықсыз жетістік жоқ. Кейде 
сенімсіздік, қорқыныш, кедергілер 
болды. Бірақ мен әр сәтсіздікті – жаңа 
мүмкіндік деп қабылдадым. Қайта 
тұрып, әрі қарай жүру – жетістікке 
жетудің басты қағидасы.

Ал мотивация қайдан келді? Мен 
үшін басты мотивация – өзімнің 
және елімнің дамуына үлес қосу. 
Әке-шешемнің үмітін ақтау. Жай 
ғана ақша табу емес, Қазақстаннан 
келген кәсіпкерлерге, саудамен 
айналысқысы келетіндерге көмектесу. 
Менің жетістігім – басқаларға жол ашу 
дегенді білдіреді. Егер адамда айқын 
мақсат, табандылық және үздіксіз даму 
қағидалары болса, кез келген елде 
жетістікке жетуге болады. Бастысы – 
қорықпау, әрекет ету және өзіңе сену!

– Шетелден тауар тапсырыс 
берген кейбір тұтынушылар сапасыз 
затқа ұрынуы әбден мүмкін. Мұндай 
жағдай жиі кездесіп те тұрады. 
Саудагерлер айта бермейтін құпия 
лайфхактар туралы айтып берсеңіз. 

– Шетелден тауар тапсырыс беру 
кезінде мұқият зерттеу жүргізіп, 
сатушының сенімділігін тексеріп, өнім 
сипаттамасын мұқият оқып, төлем 
және жеткізу шарттарын нақтылап, 
қажет болған жағдайда агенттік 
қызметтерді пайдалану арқылы сапасыз 
тауар алу қаупін азайтуға болады.

Ең әуелі 
жеткізушіні 

мұқият тексеру 
керек. Серіктестің сенімділігін тексеру: 
Alibaba, 1688, Made-in-China секілді 
платформаларда «Gold Supplier» немесе 
«Verified Supplier» белгісі бар ма, соған 
назар аударыңыз.

Үлгі сұрату: көптеген зауыт үлгі 
тауарды жібере алады. Сапасын көру 
үшін аз мөлшерде алдымен бір-екі 
данаға тапсырыс беріп көріңіз.

– TikTok – бүгінде әлемдік 
платформаға айналды. Ал сіз 
бір ғана тікелей эфир арқылы 
миллиондап табыс табудың жолын 
көрсетіп жүрсіз. Әлеуметтік желіде 
сәтті контент жасау үшін қандай 
алгоритмдер мен стратегияларды 
ұтымды қолдану қажет деп 
ойлайсыз?

– TikTok – әлемдегі ең танымал 
әлеуметтік платформалардың бірі. 
Мұнда «жолың болу» үшін ең 
алдымен аудиторияңызды анықтап, 
олардың қызығушылықтарына сай 
контент жасау қажет. Платформадағы 
трендтерді үнемі бақылап, 
оларды өз бейнелеріңізде қолдану 
видеоларыңыздың кең аудиторияға 
жетуіне ықпал етеді.  

Қысқа, бірақ әсерлі және 
сапалы видеолар TikTok-та жоғары 
бағаланады. Алғашқы секундтарда 
көрерменнің назарын аудару 
өте маңызды. Сонымен қатар 
тұрақты түрде контент жариялау 
аудиторияның қызығушылығын сақтап, 
алгоритмдердің сіздің бейнелеріңізді 
жиі көрсетуіне әсер етеді.  

Тиімді хэштегтерді пайдалану 
контентіңіздің кең таралуына 
көмектессе, көрермендермен белсенді 
өзара әрекеттесу – парақшаңыздың 
танымалдығын арттырады. 
Пікірлерге жауап беру, сұрақтар 
қою аудиториямен сенімді байланыс 
орнатуға мүмкіндік береді. Ең бастысы 
– креативтілік пен ерекшелік. Өз 

нишаңызды тауып, оны 
дамыту арқылы TikTok-та 

жетістікке жете аласыз.
– Жеке 

қызығушылықтарыңыз 
туралы айтып берсеңіз. 

Байқағанымыздай, әлем аралағанды 
жақсы көресіз. Бірнеше елді 
көріп те үлгерген екенсіз. Өте 
керемет! Саяхаттағаннан қандай 
шабыт аласыз? Тағы да қандай 
мемлекеттерге барғыңыз келеді? 

– Саяхаттау – менің ең сүйікті 
хоббилерімнің бірі. Әрбір жаңа ел, 
мәдениет және адамдармен танысу мен 
үшін баға жетпес тәжірибе мен шабыт 
көзі.

Саяхаттан алатын шабыт туралы 
айта кетейін. Мәдени әртүрлілік: 
Әр елдің өзіндік дәстүрлері, әдет-
ғұрыптары мен өмір сүру салты 
бар. Бұл әртүрлілікті көру менің 
дүниетанымымды кеңейтіп, 
жаңа идеялар мен көзқарастар 
қалыптастыруға көмектеседі. 

Тарихи мұралар: Әлемнің әр 
түкпіріндегі тарихи орындарды 
аралау арқылы өткеннің іздерін 
сезініп, адамзат тарихының байлығын 
түсінемін. 

Табиғаттың сұлулығы: Әр елдің 
табиғаты өзінше ерекше. Таулар, 
теңіздер, ормандар мен шөлдер – 
барлығы да табиғаттың керемет 
туындылары, олар маған тыныштық 
пен шабыт сыйлайды. 

Жаңа таныстықтар: Саяхат 
барысында әртүрлі адамдармен 
танысып, олардың өмірлік 
тәжірибелері мен әңгімелерінен көп 
дүниені үйренемін. 

Сәтін салса, тағы да бірнеше елге 
баруды жоспарлап отырмын. Солардың 
бірі – Жапония. Бұл елдің бай 
мәдениеті, технологиялық дамуы және 
дәстүрлері мені қатты қызықтырады. 
Сакура гүлдеуін көру, самурайлардың 
тарихымен танысу – арманым. Сондай-
ақ Исландия мемлекетіне табиғаттың 
ғажайып көріністері – гейзерлер, 
мұздықтар мен солтүстік шұғыласын 
көру үшін барғым келеді.

– Әңгімеңізге рақмет! 
Сұхбаттасқан 

Қорлан САРЫ

Айжан ТОҚАЙ:

басқаларға жол ашубасқаларға жол ашу

$5000 & КРЕМНИЙ $5000 & КРЕМНИЙ 
АЛҚАБЫАЛҚАБЫ: : 

КІМ ҮЗДІК?КІМ ҮЗДІК?

1-бетте


